
Þakkir 
 
Þær eru ófáar manneskjurnar sem eiga þakkir skildar fyrir aðkomu og stuðning við 

framkvæmd á lokaverkefni mínu í Hagnýtri menningarmiðlun. Ég vil byrja á að þakka 

öllum sem tóku þátt í kynningarmyndböndunum, bæði þeim sem birtust í þeim en 

ekki síður öllu því frábæra starfsfólki Háskóla Íslands sem kom að gerð þeirra. 

Sérstakar þakkir fá Haraldur Bernharðsson, Guðmundur Hörður Guðmundsson, Ingi 

Rafn Ólafsson og Sif Sigfúsdóttir - Takk fyrir stórkostlegt samstarf. Kærar þakkir til 

samnemanda í Hagnýtri menningarmiðlun og til Eggerts Þórs Bernharðssonar fyrir 

hvatningu og leiðsögn í náminu. Leiðbeinanda mínum Höllu Kristínu Einarsdóttur vil 

ég ennfremur færa miklar þakkir, ekki bara fyrir frábæra leiðsögn og kennslu heldur 

ekki síður fyrir alla þá þolinmæði sem hún sýndi mér þau tvö ár sem verkefnið tók. 

Ekki síst vil ég þakka fjölskyldu minni, ættingjum og vinum sem hafa nánast séð mig 

hverfa úr lífi þeirra á meðan þessu verkefni stóð en hafa alltaf sýnt mér ótrúlega 

þolinmæði og skilning. Kæru tengdaforeldrar, kærar þakkir fyrir alla hjálpina og lánið 

á bílnum. Móður minni færi ég kærleiksþakkir fyrir að hafa hvatt mig áfram í námi 

alla tíð - þessi áfangi er tileinkaður þér. Að endingu vil ég þakka minni stórkostlegu 

eiginkonu Hörpu Stefánsdóttur, fyrir alla hjálpina, ástina og þolinmæðina. Takk fyrir 

að horfa á öll myndböndin og hjálpa mér við klippingar og textavinnslu. Ég lofa að 

hér eftir verða ekki fleiri klippinætur eða ritgerðasmíð á mjög ókristilegum tímum og 

ég mun hér eftir skila mér heim á nóttunni en ekki sofna í sófanum í klippiherberginu. 

Takk elsku Harpa.  

Ágrip 

Þessi greinargerð er hluti af lokaverkefni mínu í meistarnámi í Hagnýtri 

menningarmiðlun. Greinargerðinni er ætlað að veita innsýn í vinnuferli hins verklega 

þátts meistarverkefnisins og um leið fjallar hún um hina fræðilegu nálgun á 

viðfangsefnið. Hér er fjallað um hvernig það kom til að ég tók að mér að gera 60 

lifandi myndir (kynningarmyndbönd) fyrir hin ýmsu fræðasvið Háskóla Íslands.  

Í greinargerðinni fjalla ég um ný tækifæri og nýja tækni sem Háskóli Íslands getur 

notfært sér til þess að kynna starfsemi sína í gegnum myndbönd sem hýst eru á 

vefnum og meðal annars miðlað með hjálp samfélagsmiðla eins og Youtube. Við gerð 

myndbandanna lagði ég mig fram við að búa til áhugaverð og fjölbreytt 

kynningarmyndbönd á vefnum sem væru líkleg til að höfða til þeirra sem eru að íhuga 

hvaða háskólanám eigi að velja.  

 

Myndböndin hafa öll verið birt á Youtube og hægt er að sjá þau m.a. á eftirfarandi 

Youtube rás: http://www.youtube.com/ArmannHakon/	  

1	  Inngangur	  
	  
Þessi greinargerð er hluti af 30 eininga lokaverkefni mínu í Hagnýtri 

menningarmiðlun og fjallar um vinnuferli og fræðilega nálgun á miðlunarhluta 

lokaverkefnisins. Verklegi þáttur verkefnisins eru 60 myndbönd sem ég vann fyrir 

ýmis fræðasvið Háskóla Íslands. Ég vann öll myndböndin sem verktaki og vinnuferlið 

stóð yfir í um tvö ár.  

 Greinargerðin skiptist í fimm kafla. Inngangskaflinn fjallar um hvernig það 

kom til að ég tók að mér að vinna við gerð kynningarmyndbanda fyrir Háskóla Íslands 

og markmið miðlunarverkefnisins. Í öðrum kafla er farið yfir framkvæmd 

miðlunarverkefnis og henni skipt upp í sjö mismunandi verkþætti. Í öðrum kafla er 

einnig tekið fram hvers konar tækjabúnaður var notaður við gerð myndbandanna. Í 

þriðja kafla er verkefnið skoðað í fræðilegu ljósi. Miðlunarleiðin í lokaverkefninu er 

tvíþætt, annars vegar er það kvikmyndin og hins vegar netið. Þriðji kaflinn fjallar því 

um mismunandi kvikmyndategundir og svo er fjallað um hvernig samfélagsmiðill eins 

og Youtube getur nýst Háskóla Íslands í kynningarmálum. Í fjórða kafla er farið yfir 

hvernig til tókst með myndböndin og veit innsýn í hvernig hægt er að nota Youtube til 

þess að fá nákvæmar upplýsingar um áhorfendur. Í þessum kafla er líka gert grein 

fyrir svörum við spurningum sem ég lagði fyrir helsta samstarfsfólkið mitt við gerð 

myndbandanna. Í fimmta og síðasta kaflanum horfi ég til framtíðar og spái glæstri 

framtíð hjá Háskóla Íslands í nýmiðlun. 

	  

Forsaga	  
Áður en ég hóf nám í Hagnýtri menningarmiðlun (HMM) starfaði ég sem djákni hjá 

Þjóðkirkjunni. Ég hafði einnig verið í guðfræðnámi á Indlandi og unnið þar með 

samstarfsaðilum Hjálparstarfs kirkjunnar. Í upphafi náms míns í HMM var ætlunin að 

gera lokaverkefni í samstarfi við Hjálparstarf kirkjunnar og valdi ég að nota 

myndbandagerð sem miðlunarleið. Í lok sumars árið 2011 fór ég yfir myndabanka 

Hjálparstarfsins úr ferðum starfsmanna til Afríku og Indlands. Í kjölfarið byrjaði ég að 

búa til myndband um vatnsverkefni Hjálparstarfsins í Afríku og söfnunarátak 

fermingarbarna á Íslandi.1 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Það myndband má sjá hér: http://www.youtube.com/watch?v=qST48BlimoM. Skoðað 25. júlí 2013 
2 Ég kláraði þau myndbönd sem ég var byrjaður á og tók svo að mér önnur verkefni fyrir Hjálparstarfið 

 Þegar ég var skammt á veg kominn í því verkefni má segja að örlögin hafi 

gripið í taumana. Um miðjan ágúst árið 2011 fékk ég tölvupóst frá Guðmundi Herði 

Guðmundssyni, kynningar- og vefstjóra Hugvísindasviðs. Hann hafði ég hitt einu 

sinni áður þegar ég var ásamt nokkrum samnemendum í Hagnýtri Menningarmiðlun 

að gera skólaverkefni sem fólst í því að gera myndband um Hugrás, sem er vefrit 

Hugvísindasviðs. Hann vildi fá mig á fund með Haraldi Bernharðssyni, verkefnastjóra 

og dósent í miðaldafræðum, með það fyrir augum að búa til stutt kynningarmyndband 

fyrir Old Norse - Viking and Medieval Norse Studies (kallað Old Norse hér eftir). Í 

tölvupóstinum kom fram að um nýtt meistarnám væri að ræða fyrir erlenda nemendur. 

Námið væri í samstarfi við Óslóarháskóla, Árósaháskóla, Kaupmannahafnarháskóla 

og Stofnun Árna Magnússonar í íslenskum fræðum. Þessi póstur kom mér nokkuð á 

óvart, en mér fannst spennandi að hitta þá og heyra meira um þessa hugmynd þeirra. 

Haraldur talaði fyrst um að þetta ætti bara að vera 3 - 4 daga verk. Ég ætti að fara með 

nemendum í dagsferð, meðal annars á Þingvelli og Reykholt, í þeim tilgangi að taka 

ljósmyndir, lifandi myndir og nokkur stutt viðtöl við nemendur sem voru hér í 

sumarskóla hjá Árnastofnun. Verkefnið vatt fljótt upp á sig og varð æ viðameira, eftir 

því sem tökudögum og viðtölum fjölgaði. Um miðjan október var orðið ljóst að þetta 

myndband væri orðið það áhugavert að ég ákvað að taka það með inn í lokaverkefnið 

í Hagnýtri menningamiðlun. Ég ætlaði á þessum tímapunkti að blanda þessum 

tveimur verkefnum saman og fjalla um nýjar leiðir í kynningarefni fyrir rótgrónar 

stofnanir eins og Þjóðkirkjuna og Háskóla Íslands en þær áætlanir áttu heldur betur 

eftir að breytast. Það fóru um það bil 200 klukkustundir í að gera myndbandið fyrir 

Old Norse og því lauk ekki fyrr en í lok nóvember. Lítið verk sem átti í upphafi að 

taka þrjá til fjóra daga var að lokum unnið á rúmlega þriggja mánaða tímabili. 

 Í janúar 2012 kom Eggert Bernharðsson, prófessor í Hagnýtri 

menningarmiðlun, að máli við mig (þar sem ég var að klippa í tölvuherbergi HMM). 

Við fórum að tala almennt um kynningarefni á vefnum og kosti þess að nota bæði 

ljósmyndir og viðtöl. Eggert átti mikið magn af ljósmyndum af nemendum í HMM 

við hin ýmsu tækifæri sem gáfu góða innsýn í fjölbreytileika námsins. Eftir að hafa 

farið saman yfir þessar myndir ákváðum við að búa til frekar einfalt 

kynningarmyndband fyrir Hagnýta menningarmiðlun og skeyta saman ljósmyndum 

og viðtölum við nemendur. Það myndband fór á vefinn 9. febrúar 2012 og fékk strax 

mun meira áhorf en við bjuggumst við eða um 250 áhorf á fyrstu vikunni. Old Norse 

myndbandið var þarna komið með um 1200 áhorf á rúmum tveim mánuðum. Í 

kjölfarið skapaðist umræða hjá Hugvísindasviði um hvort sniðugt væri að búa til 

svona kynningarmyndbönd fyrir fleiri deildir á sviðinu. Háskóladagurinn var á næsta 

leyti og var vitað að þar yrði mikið af góðu myndefni fyrir slík kynningarmyndbönd. 

Háskóladagurinn var haldinn 18. febrúar það ár og því þurfti að hafa nokkuð hraðar 

hendur og taka ákvörðun um hvort sviðið ætti að fara út í það að gera 

kynningarmyndbönd og þá hvaða deildir. Á fundi með Ástráði Eysteinssyni forseta 

Hugvísindasviðs, Óskari Einarssyni, rekstrastjóra og Guðmundi Herði var ég fenginn 

til þess að taka að mér að gera kynningarmyndbönd fyrir þær deildir sem var 

sérstaklega umhugað um að fara þessa nýju leið í kynningarmálum en fram að þessu 

hafði engin deild á Hugvísindasviði gert kynningarmyndband fyrir vefinn. Á þessum 

tíma voru einungis örfá kynningarmyndbönd til á vefnum á vegum Háskóla Íslands og 

því eðlilegt að ekki væru allir vissir um að þetta væri vænleg leið til kynningar. Aðrir 

voru mjög áhugasamir og svo fór að ákveðið var að ég myndi gera 

kynningarmyndbönd fyrir ellefu námsleiðir.  

 Ég fór upp frá þessu á fullt við að vinna að þessum myndböndum og enn 

bættust við verkefni. Í mars 2012 fékk ég tölvupóst frá Inga Rafni Ólafssyni, 

þáverandi markaðs- og kynningarstjóra Verkfræði- og náttúruvísindasviðs. Hann vildi 

fá mig til liðs við sig við að útbúa stutt kynningarmyndbönd þar sem fyrrverandi 

nemendur segja frá því hvernig námið hefði nýst þeim í starfi. Þar með voru komin tíu 

myndbönd á teikniborðið í viðbót og ég sá að betra væri að láta lokaverkefni mitt í 

Hagnýtri menningarmiðlun einungis snúast um kynningarmyndbönd fyrir Háskóla 

Íslands og sleppa myndböndunum fyrir Hjálparstarf kirkjunnar.2 Það hefur verið 

áhugaverð og skemmtileg reynsla fyrir mig að upplifa hvernig lokaverkefnið þróaðist 

og hvernig það öðlaðist í raun sjálfstætt líf.  

 Ég sá það ekki fyrir í mars árið 2012 að myndböndin ættu eftir að verða 60 

talsins eða að ég ætti eftir að ferðast til Oslóar, Árhúsa, og Kaupmannahafnar, til að 

vinna kynningarefni fyrir þrjá erlenda háskóla vegna samstarfins við Old Norse. 

Ætlunin var ekki heldur þá að þetta yrði nánast aðalatvinna mín næsta árið en ég hef 

unnið sem verktaki fyrir fjögur fræðasvið innann Háskólans við gerð myndbandanna. 

Ég sá heldur ekki fyrir að lokaverkefnið ætti eftir að taka mig tæplega tvö ár en ekki 

fimm mánuði eins og í upphafi var ætlað. Hvað þá að þetta ættu eftir að verða samtals 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2 Ég kláraði þau myndbönd sem ég var byrjaður á og tók svo að mér önnur verkefni fyrir Hjálparstarfið 
sem hentuðu þeim betur en pössuðu ekki inn í þetta lokaverkefni mitt. 

fjórir klukkutímar af kynningarefni og viðmælendurnir um 200 talsins. En örlögin 

eiga það til að taka mann í spennandi ferðalag og það á heldur betur við í þessu tilfelli. 

 

Miðlunarverkefnið	  
Miðlunarverkefnið gengur út á að búa fjölbreytt kynningarmyndbönd fyrir Háskóla 

Íslands sem miðlað verður á netinu í gegnum samfélagsmiðilinn Youtube. Þannig að 

þó myndböndin séu sýnd á heimasíðum fræðisviða eða deilda þá séu þau vistuð á 

Youtube. Þannig er auðvelt að horfa á þau í miklum gæðum ef nettenging áhorfenda 

er nægilega hröð og auðvelt verður að deila myndböndum á öðrum miðlum eins og 

Facebook. 

Markhópur	  
Aðal markhópurinn er annars vegar ungt fólk sem er að fara að velja sér háskólanám 

og hins vegar fólk sem er nú þegar í háskólanámi eða er búið með grunnnám og er að 

velja sér framhaldsnám. 

	  
Markmið	  
Að búa til áhugaverð og fjölbreytt kynningarmyndbönd á vefnum sem eru líkleg til 

þess að höfða til þeirra sem eru að hugsa um að velja sér háskólanám. 

 

• Að aðlaga mig að óskum hverrar deildar og vinna með hverri deild þannig að 

þeirra hugmyndir komist sem best til skila. 

o Með þessu er það von mín að myndböndin verði fjölbreyttari og 

jafnframt fái ég víðtæka og hagnýta reynslu við að miðla og meiri líkur 

á að forsvarsfólk námsleiðar/deildar verði ánægðari. 

 

• Að hafa myndböndin helst fjórar til sex mínútur að lengd og reyna að útskýra í 

stuttu máli út hvað viðkomandi deild/námsleið gengur. 

 

• Að gefa raunsæa og heiðarlega mynd af því námi sem verið er að kynna hverju 

sinni. 

 

• Að hvetja til að kynjahlutfall sé sem jafnast. 

• Að leggja áherslu á að ekki sé um auglýsingu sé að ræða heldur upplýsingar.  

o Reyna að segja sannleikann þó vissulega sé yfirleitt verið að taka það 

fram sem fólk sé ánægt og stolt af. 

 

• Að forðast að upphefja eigin deild á kostnað annarra deilda innan Háskóla 

Íslands eða utan. 

o Benda fólki vinsamlega á að tala ekki illa um aðrar námsleiðir eða aðra 

háskóla. Fá fólk frekar til að tala um hvað fólk væri ánægt með í 

núverandi námi/skóla og lyfta því upp á eigin forsendum en ekki með 

því að tala annað niður. 

 

• Að reyna að láta hvert myndband taka ekki lengri tíma en eina vinnuviku 

samtals í upptökum og vinnslu (það á ekki við um þau kynningarmyndbönd 

sem eru á ensku). 

 

• Að reyna að ná fram í öllum myndböndunum einhverjum fróðleik um námið 

sem gæti komið á óvart, að fá það fram sem er einkennandi og/eða einstakt 

fyrir hverja námsleið. 

 

• Að notast bara við þann búnað sem ég á sjálfur og get borið í einni ferð og 

jafnvel tekið með mér á hjóli.  

o Þetta á við um myndböndin sem ég gerði fram til ágúst 2012. Eftir það 

fjárfesti ég í nýrri myndavél, keypti LED ljós, lítinn gólf/borð þrífót á 

hjólum og nokkuð stóran kvikmyndaþrífót. Eftir það leigði ég bíl á 

meðan tökum stóð, en hélt mig við það að umfangið væri ekki meira en 

svo en ég gæti borið allt, þó ég hafi nú oft fengið hjálp innan veggja 

háskólans frá þeim sem ég var að vinna með hverju sinni. Ástæðan 

fyrir þessu er sú að ég vildi bæði sjá sjálfur og geta sýnt fram á hvað 

einn einstaklingur gæti gert með ekki of mikinn né dýran tæknibúnað.  

2.	  Framkvæmd	  
Upptökur og klipping stóðu yfir frá ágúst 2011 til ágúst 2013. Myndböndin eru 

samtals 60 og þar sem þetta er svona viðamikið verkefni þá hef ég hef skipt 

framkvæmdinni upp í sjö verkþætti.  

 

1. Hugvísindasvið 2012  

2. Old Norse 

3. Verkfræði- og náttúruvísindasvið - Kynningarmyndbönd 

4. Jóladagatal vísindanna  

5. Félagsvísindasvið 

6. Hugvísindasvið 2013 

7. Menntavísindasvið. 

 

Til að sjá hvaða myndbönd tilheyra hverjum verkþætti hef ég útbúið sjö ,,playlista“ á 

sér Youtube rás sem ég bjó til fyrir þessa greinargerð. Að auki hef ég útbúið einn lista 

með tíu myndböndum sem gefa ákveðna innsýn inn í alla verkþáttina í þeirri tímaröð 

sem myndböndin voru gerð. Sjá hér:http://www.youtube.com/ArmannHakon/ 

Verkþættir	  	  

1.	  Hugvísindasvið:	  Myndbönd	  gerð	  árið	  2012	  
Vinnulagið við gerð myndbanda í þessari lotu var á þann veg að ég var fyrst í 

sambandi við Ástráð Eysteinsson, deildarforseta og Guðmund Hörð vefstjóra. Þeir 

höfðu samband við deildarforseta þeirra deilda sem ég var að fara að búa til 

myndband fyrir. Deildarforsetar fundu svo út með sínu fólki hverjir ættu að bera 

ábyrgð á vinnu við gerð kynningarmyndbands viðkomandi námsleiðar. Eftir þessa 

fundi í byrjun varð Guðmundur Hörður tengiliður minn við Hugvísindasvið. Ég vann 

alltaf bara með einni námsleið í einu nema þegar kom að deild erlendra tungumála. 

Þar hitti ég fyrst deildarformann á fundi ásamt forsvarsmönnum frá Norðurlandafræði, 

Frönsku, Þýsku, Dönsku og Kínversku. Eftir það vann ég með hverri námsleið fyrir 

sig eins og við gerð hinna myndbandanna.  

 Það lá á að klára myndböndin fyrir meistaranám þar sem umsóknarfrestur um 

meistara- og doktorsnám rann út 15. apríl. Ég átti einn til tvo fundi með hverri 

námsleið til að fara yfir hvaða áherslur þau vildu að kæmu fram í myndbandinu. Ég 

bað tengiliði um að velja með sínu fólki hentugar kennslustundir sem þau vildu að ég 

færi í til þess að taka upp yfirefni eða B-roll. Einnig bað ég þau um að láta nemendur 

vita að von væri á mér með myndavélina svo þeim myndi ekki bregða þegar ég kæmi. 

Kennslustundir voru svo valdar með það fyrir augum að reyna að sýna bæði 

umhverfið sem kennslan færi fram en líka fjölbreyttar kennsluaðferðir og 

bekkjastærðir. Í öllum myndböndunum eru bæði nemendur og kennarar sem segja frá, 

nema hjá meistarnámsleiðinni Bókmenntir, menning og miðlun, þar sem um var að 

ræða nýja námsleið og enn ekki neinir nemendur til að tala við. 

 

Helstu spurningar sem notast var við: 

Fyrir nemendur: 

Ø Af hverju valdir þú þetta nám?  

Ø Um hvað snýst námið?  

Ø Hvað er skemmtilegast?  

Ø Hefur eitthvað komið á óvart?  

Ø Hvað ætlar þú að gera að námi loknu? 

Ø Eitthvað sérstakt sem þú vilt segja um námið sem hefur ekki komið fram? 

 

Kennarar námsleiða voru að sjálfsögðu búnir að undirbúa ákveðið efni sem þau vildu 

að kæmi fram en eftirfarandi eru helstu spurningar sem þeir voru að kljást við. 

 

Fyrir kennara: 

Ø Um hvað snýst námið?  

Ø Fyrir hvað stendur þessi fræðigrein?  

Ø Hvaða námsleiðir eru í boði?  

Ø Er eitthvað við námsleiðina sem er sérstakt en líklegt að margir viti ekki um? 

Ø Hvað er hægt að gera að námi loknu. 

 

Myndbönd sem birt voru á netinu 3. - 10. apríl 2012.  

Þessar námsleiðir bjóða einungis upp á framhaldsnám. 

Þýðingafræði - Meistaranám við Íslensku- og menningardeild.  

Trúarbragðafræði - Meistaranám við Guðfræði- og trúarbragðafræðideild. 

Norðurlandafræði - Meistaranám við Deild erlendra tungumála, bókmennta 

og málvísinda. 

Evrópsk tungumál, saga og menning - Meistaranám við Deild erlendra 

tungumála, bókmennta og málvísinda 

Bókmenntir, menning og miðlun -Meistaranám við Deild erlendra 

tungumála, bókmennta og málvísinda 

Miðaldafræði - Meistaranám við Sagnfræði- og heimspekideild 

Hagnýt menningarmiðlun  

Meistaranám við Sagnfræði- og heimspekideild 

 

Myndbönd sem birt voru 17. - 22. maí 2012. 

Þessar námsleiðir bjóða bæði upp á grunn- og framhaldsnám. 

Þýska - Deild erlendra tungumála, bókmennta og málvísinda 

Frönsk fræði - Deild erlendra tungumála, bókmennta og málvísinda 

Danska - Deild erlendra tungumála, bókmennta og málvísinda 

Kínversk fræði - Deild erlendra tungumála, bókmennta og málvísinda 

Íslenska - Íslensku- og menningardeild 

 

Myndband gert sumarið 2012 fyrir Árnastofnun og Hugvísindasvið 

 

Icelandic Summer School – University of Iceland & The Árni Magnússon 

Institute  

Samvinnuverkefni Hugvísindasviðs og Árnastofnunar. Þetta myndband er á 

ensku og er fyrir erlenda nemendur sem vilja koma til Íslands í þeim tilgangi 

að læra nútíma íslensku. Þetta myndband var tekið upp á meðan námskeið fóru 

fram í júní og júlí. Myndbandið er mun líkara Old Norse myndböndunum, 

enda bæði verið að kynna nám og land. Ég fór með nokkrum hópum í 

dagsferðir á sögufræga staði og var viðstaddur ýmsar uppákomur á vegum 

sumarnámskeiðanna. Einnig er það mun lengra og meira í það lagt en það tók 

um mánuð samtals að taka upp og vinna myndbandið. Ég vann það beint fyrir 

þau sem halda sumarnámskeiðin hjá Árnastofnun og var ráðinn af þeim, en var 

ekki í samskiptum starfsfólk Hugvísindasviðs. Ég set myndbandið samt í 

þennan flokk þar sem um er að ræða samstarfsverkefni Árnastofnunar og 

Hugvísindasviðs og vegna þess að myndbandið er hýst á Youtube rás 

Hugvísindasviðs. Myndbandið kom fyrst á vefinn þann 21. nóvember en 

lítilsháttar breytingar voru gerðar á myndbandinu í janúar 2013 og kom það í 

þeirri útgáfu á vefinn 9. janúar. 

 

Við gerð myndbandanna í fyrsta verkþætti fyrir Hugvísindasvið sem og fyrsta 

myndbandsins fyrir Old Norse þá var leiðbeinandi minn Halla Kristín Einarssdóttir 

mér mikið innann handar. Hún hjálpaði mér mikið við klippingar og kom með 

ábendingar um hvar gæti verið betra að hafa tökuvélina í viðtölum og hvers konar 

yfirefni (b-roll) gæti hentað. Ég reyndi svo að taka leiðbeiningar hennar með mér í 

myndbandavinnuna sem á eftir kom en Halla var mér samt alltaft innann handar og 

ófá símtöl sem hún fékk frá mér á neyðarstundm. 

	  
2.	  Old	  Norse	  -‐	  Viking	  and	  Medieval	  Norse	  Studies	  
Myndböndin sem ég gerði fyrir Old Norse skera sig að miklu leyti frá hinum 

kynningarmyndböndunum sem ég hef gert. Fyrir það fyrsta þá var um mun meiri 

samvinnu að ræða í þessu verkefni og vann ég mjög náið með Haraldi Bernharðssyni, 

dósent og verkefnastjóra Old Norse. Haraldur var með myndband til hliðsjónar um 

alþjóðlegt nám sem sex háskólar á Norðurlöndum standa fyrir og heitir ,,Religious 

Roots of Europe“3 en Kaupmannarhafnarháskóli hafði búið til myndband um námið. 

Þetta myndband var greinilega unnið af atvinnumönnum og í samræmi við mörg 

önnur kynningarmyndbönd sem Kaupmannahafnarháskóli hefur gert. Ég lét því strax 

vita að ég gæti ekki gert myndband í þessum gæðum og þá sérstaklega ekki á 

nokkrum dögum. Það var því ákveðið að byrja bara á nokkrum viðtölum við erlenda 

nemendur sem voru hér á sumarnámskeiði í handritafræðum og höfðu áður verið í 

námi í miðaldarfræðum á Íslandi. Viðtölin tókust vel og í raun mikið betur en 

Haraldur hafði þorað að vona. Við sáum fljótt að við vorum með miklu meira efni en 

hægt væri að koma til skila á fjórum mínútum eins og í upphafi var ætlað. Það fékkst 

aukafjármagn fyrir myndbandið og við fórum á fullt að vinna úr viðtölunum. Að auki 

fór ég í ferðir með fyrsta nemendahópnum sem var þá nýkominn til landsins og tók 

upp í kennslustundum hjá þeim. Ég tók líka viðtöl við þá sem voru í forsvari fyrir 

námið hér á Íslandi og svo fékk ég að taka myndir og myndbönd af mörgum fornum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Kaupmanahafnarháskóli. Skoðað 22. júlí 2013. Sjá myndband hér á Youtube: 
http://www.youtube.com/watch?v=2H4CFjnItpw 
en hér á heimasíðu Kaupmannarhafnarháskóla: http://www.teol.ku.dk/english/religious_roots/ 

handritum, sem var virkilega áhugaverð og sérstök lífsreynsla enda sum þeirra mjög 

verðmæt og ekki oft sem þau eru til sýnis. 

 Verklagið var þannig að Haraldur valdi viðmælendur og skrifaði spurningar til 

að byggja viðtölin á. Mikilvægt var að vanda til verka til að hægt væri að ná sem 

mestum upplýsingum á sem skemmstum tíma. Ég var samt einn með viðmælendum 

þegar ég tók upp viðtölin. Haraldur hafði líka ákveðnar hugmyndir um yfirefni (b-

roll) en útfærslu á því ræddum við í þaula og unnum það mikið saman. Þegar upp var 

staðið áttum við mjög ríkulegan forða af viðbótarmyndefni. 

 Ég grófklippti viðtölin og sendi á Harald sem fór vandlega yfir þau og skrifaði 

það sem sagt var upp orð fyrir orð. Hann klippti textann síðan niður og raðaði saman 

með tímaáætlun og einstaka tillögum að viðbótarmyndefni. Ég las það svo yfir og við 

ræddum saman áherslur og lengd einstakra búta. Ég klippti síðan saman myndbútana 

á grundvelli þessa handrits en þurfti stundum að víkja frá því þar sem ekki var hægt 

að klippa búta saman þannig að það hljómaði eðlilega þrátt fyrir að textinn á blaðinu 

hafi gert það. Að því loknu var viðbótarmyndefni sett yfir viðtöl og þularefni bætt inn 

í upphafi myndbands en þar fengum við Terry Gunnell, prófessor í Þjóðfræði. Einnig 

fékk Haraldur leyfi til að nota tónlist frá íslensku hljómsveitinni Voces Thules af 

hljómdisk þeirra: Sturlunga. Viðtökur voru framar björtustu vonum þegar 

myndbandið fór á vefinn í lok nóvember 2011. Áhorfstölur voru góðar en búið var að 

horfa á myndbandið um 700 sinnum á fyrstu 2 vikunum. Haraldur fékk líka mikið af 

tölvupósti þar sem þessu myndbandi var hrósað. Ég hélt reyndar áfram að taka 

ljósmyndir fyrir þau í Old Norse fyrir annað kynningarefni hjá þeim. Ég tók m.a. 

myndir af háskólaumhverfinu og einn vetrardag var Reykjavík í sérstökum 

vetrarklæðum eftir óvenjumikla snjókomu. Ég var beðinn að taka myndir af 

háskólasvæðinu þann dag og úr varð myndband sem fór á Youtube rás Old Norse.  

 Í marsmánuði 2012 kom Haraldur aftur að máli við mig til að athuga hvort ég 

gæti farið með honum til Kaupmannahafnnar, Árhúsa og Oslóar um sumarið til þess 

að gera samskonar myndbönd fyrir hina háskólana í þessu samstarfsverkefni. Mér 

þótti það virkilega spennandi og úr varð að í ágúst 2012 fór ég til Árhúsa og hitti þar 

Harald sem var þar að flytja erindi á ráðstefnu um miðaldafræði. Ég var þrjá daga á 

ráðstefnunni sem fór fram í háskólanum tókum við upp bæði viðtöl og yfirefni af 

Háskólanum í Árhúsum og umhverfi hans sem og af borginni og ýmsum fornminjum 

sem tengjast miðaldafræði og þessu svæði í Danmörku. Þaðan flugum við yfir til 

Noregs og fórum í Oslóarháskóla. Þar var ekkert sérstakt námskeið í gangi í 

miðaldafræðum en við settum upp leikrit þar sem einn viðmælendanna þóttist vera að 

kenna og annað starfsfólk þóttist vera nemendur. Við vorum þarna í fjóra daga og eins 

og í Árhúsum fórum við í ýmsar ferðir til að taka upp myndefni af borginni og fórum 

á sögufræga staði og söfn sem hafa sérstaklega með miðaldafræði að gera. Loks var 

förinni heitið til Kaupmannahafnar og þar vorum við einnig í fjóra daga. Í háskólanum 

í Kaupmannahöfn var sumarnámskeið í fornum handritum (samskonar námskeið og 

hafði verið á Íslandi 2011 og var notað í yfirefni í fyrsta myndbandið). Aftur tók við 

myndataka af háskólasvæði og helstu stöðum í nágrenni sem tengjast miðaldasögu. 

Reyndar fórum við alla leið til Hróarskeldu að skoða víkingaskipasafn og ég tók þar 

upp yfirefni. Í þessum myndböndum var alltaf talað við tvo kennara og tvo nemendur. 

Við byggðum á reynslu okkar frá vinnunni við fyrsta myndbandið, en í þessum 

myndböndum sá Haraldur um að spyrja spurninga.  

 Í september fór svo sama vinnuferli í gang hjá okkur Haraldi og í fyrsta 

myndbandinu. Ég grófklippti viðtölin og sendi honum og hann skrifaði svo allt sem 

sagt var orð fyrir orð og bjó til handrit sem ég klippti svo eftir. Við fórum yfir þetta all 

oft og reyndum að hafa myndböndin þannig að þau væri öll svipuð bæði að gæðum og 

lengd. Á meðan ég vann að þessum myndböndum keypti ég ýmsa effekta4 til að nota 

með Final Cut Pro X í eftirvinnslu og við grafík. Þetta hjálpaði mikið til dæmis við 

litgreiningu og gaf mér mun fleiri möguleika þegar kom að því að tengja saman 

myndbrot (e. transitions) og nota texta í myndböndunum. Eftirfarandi myndbönd voru 

gerð fyrir Old Norse á tímabilinu nóvember 2011 - janúar 2013. 

 

Old Norse - Ísland 

Háskóli Íslands - Vetramyndir 

Old Norse- Osló 

Old Norse- Aarhus 

Old Norse- Kaupmannahöfn 

     

3.	  Verkfræði-‐	  og	  náttúruvísindasvið	  -‐	  Kynningarmyndbönd	  
Úskrifaðir nemendur eiga orðið í þessum stuttu kynningarmyndböndum. Ingi Rafn 

Ólafsson sem á þessum tíma var markaðs- og kynningarstjóri sviðsins sá um allan 

undirbúning fyrir þessi myndbönd. Yfirleitt sá hann um að spyrja viðmælendur en í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4Keypt af þessari síðu hér: http://www.crumplepop.com/  

fjórum myndbandanna sá ég um það. Hér var reynt að koma því fyrir á um einni 

mínútu við hvað viðmælendurnir störfuðu og hvernig þeirra nám nýttist þeim í starfi, 

með það markmið að leiðarljósi að sýna að nám væri góð fjárfesting fyrir framtíðina. 

Það er ekkert notast við yfirefni í þessum myndböndum. Þeim var ætlað að vera 

svolítið hrá, stutt og töff. Allt efni var tekið upp í mars og apríl 2012 og sett á vefinn í 

maí það sama ár. 

 

Myndböndin í þessum verkþætti voru gerð fyrir eftirfarandi námsleiðir. 

 

Efnafræði 

Jarðfræði 

Landafræði 

Véla- og iðnarverkfræði 

Rafmagns- og tölvuverkfræði 

Líffræði 

Ferðamálafræði 

Tölvunarfræði 

Stærðfræði 

Lífefnafræði 

Eðlisfræði 

Umhverfis- og byggingarverkfræði 

Auglýsing 

 

	  
4.	  Jóladagatal	  vísindanna.	  
Verkfræði- og náttúruvísindasvið 

Ingi Rafn Ólafsson hjá Verkfræði- og náttúruvísindasviði hafði aftur samband við mig 

og fékk mig til að taka þátt í spennandi verkefni sem fékk heitið: Jóladagatal 

vísindanna. Um var að ræða 14 vefþætti ætlaða börnum og unglingum. Þó að hér sé 

ekki um að ræða kynningarmyndbönd þá er þetta virkilega góð leið fyrir Háskólann til 

þess að vekja athygli á sér. Í leiðinni er þetta skemmtileg fræðsla. Eins og áður sá Ingi 

Rafn algjörlega um samskipti við nemendur sem komu að gerð tilraunanna.  

 Það var lítið fjármagn til í þetta verkefni og ég var beðinn um að taka upp og 

klippa þetta á sem stystum tíma og ekki að eyða miklum tíma í litaleiðréttingar eða 

yfirefni. Öll myndböndin voru tekinn upp á tveimur dögum. Notast var við sama 

tökustað og form í þeim öllum. Ég var með tvær myndvélar og voru þær oftast á sama 

stað fyrir öll myndböndin. Rúm vika fór í klippingu. Myndböndin voru bæði sýnd á 

heimasíðu Verkfræði- og náttúruvísindasviðs en líka á mbl.is og birtust í þessari röð, 

eitt á dag síðustu dagana fyrir jólin 2012.  

 

Jóladagatal vísindanna – Bak við tjöldin.  

12 dagar til jóla – Mjólkurlistaverkið  

11 dagar til jóla – Svifnökkvinn  

10 dagar til jóla – Brúarsmíðin  

9 dagar til jóla – Gasblaðran  

8 dagar til jóla – 50 kallinn  

7 dagar til jóla - Silfurhreinsunin  

6 dagar til jóla –Gæðaklístrið  

5 dagar til jóla –Blaðaþrautin  

4 dagar til jóla –Hlaðna reglustikan  

3 dagar til jóla –Lagskipta lausnin  

2 dagar til jóla –Rúsínudansinn  

1 dagar til jóla – Ljósgeislinn  

Aðfangadagur – Rauðkálskokteillinn  

	  
5.	  Félagsvísindasvið	  
Myndbandagerðin hjá Félagsvísindasviði var með nokkuð öðru móti en hjá/fyrir 

Hugvísindasviði vorið 2012. Sif Sigfúsdóttir markaðs- og samskiptastjóri 

Félagsvísindasviðs hafði samband við mig um miðjan október 2012 og spurði hvort 

ég gæti unnið með þeim að kynningarmyndböndum fyrir allar sex deildir sviðsins. 

Eftir að hafa tekið starfið að mér kom fljótt í ljós að bæði Stjórnmálfræðideild og 

Félagsfræðideild myndu vera með fjögur myndbönd hver, þannig að myndböndin 

urðu að lokum tólf talsins. Sif vann náið með hverri deild og komu verkefnastjórar 

deildanna einnig mikið að gerð myndbandanna. Vinnan við myndböndin hófst strax í 

nóvember 2012 en fór að mestu fram í janúar til mars. (Myndbandið fyrir 

Félagsráðgjafadeild var tekið upp síðast og fer lokaútgáfan af því á netið í september 

2013. Upptökur tóku yfirleitt um viku og var ein námsleið tekin fyrir í einu. Sif fékk 

deildinar til þess að fylla út plan fyrir þá daga sem fráteknir voru fyrir viðkomandi 

námsleið. Hér er til dæmis planið eins og það leit út fyrir Lagadeildina: 

 

 
 

 

Það var mikill munur að vinna eftir svona plani og það var líka áhugavert að vinna 

með með svona mörgum aðilum sem komu að gerð myndbandanna. Annað hvort Sif 

eða verkefnastjóri viðkomandi deilda eða námsleiðar komu með mér í upptökur þegar 

viðtöl voru tekin. Spurningar sem lágu undir voru þó að mestu þær sömu og höfðu 

verið í myndböndunum hjá mér sem ég gerði fyrir Hugvísindasvið vorið 2012. Einnig 

var myndataka í kennslustundum unnin eftir sama módeli og áður. Ég bað tengiliði 

um að velja með sínu fólki hentugar kennslustundir fyrir upptökur. Einnig bað ég þau 

um að láta nemendur vita að von væri á mér með myndavélina svo þeim myndi ekki 

bregða þegar ég kæmi. Kennslustundir voru svo valdar með það fyrir augum að reyna 

að sýna bæði umhverfið sem kennslan færi fram en líka sýna fjölbreyttar 

kennsluaðferðir og bekkjastærðir. Útfærslunar urðu þó að miklu leyti frábrugðar frá 

myndböndunum á Hugvísindasviði. Þau sem komu að þessari vinnu á 

Félagsvísindasvið horfðu mörg hver á þau kynningarmyndbönd sem voru núna til og 

notfærðu sér þau til þess að benda á hvaða þeim fannst virka og hvað ekki. 

Útfærslunar á milli deilda/námsleiða gátu líka orðið mjög ólíkar en myndbandið fyrir 

Fötlunarfræðina sker sig samt mest úr þar sem þar er t.d. táknmálstúlkur í 

myndbandinu og leikþáttur í lok þess. Ein stór breyting átti sér stað frá með 

myndböndunum sem ég gerði fyrir Félagsvísindasvið. Í upphafi árst 2013 fékk 

Markaðssvið Háskóla Íslands, kvikmyndagerðafyrirtækið KUKL til þess að hanna 

grafíkverk og búa til stiklur eða byrjunarstef sem settar voru fremst í öll myndböndin. 

Hvert fræðasvið á sér sitt stef en þau eru öll eins að öðru leiti en nafn viðkomandi 

sviðs eða deildar kemur í lokinn. Byrjunarstefið er um 9 sekúndur og með þessu fá öll 

myndböndin sama útlit í byrjun og núna þurfa allir sem gera kynningarmyndbönd 

fyrir Háskóla Íslands að nota þessi myndbrot fremst í kynningarefni sínu.  

 Almennt voru mun fleiri viðmælendur í myndböndunum hjá 

Félagsvísindasviði en höfðu verið í fyrri myndböndunum hjá Hugvísindasviði og 

yfirleitt líka fleiri atriði sem deildinar vildu koma á framfæri í myndböndunum. Þetta 

varð til þess að þau urðu mörg töluvert lengri. Það tók almennt um tæpa viku að taka 

upp myndböndin og svo aðra viku að klippa. Áður en endanlega útgáfa var sett á netið 

var setti ég prufueintak á lokaða rás þannig að einungis þau sem höfðu vefslóðina gátu 

horft. Þannig hafði hver deild tækifæri til þess að koma með ábendingar. Síðan var 

haldin fundur þar sem ég, Sif og a.m.k. einn frá viðkomandi deild/námsleið horfðum á 

myndbandið saman og fórum yfir það sem þurfti að bæta. Ég sá um að búa til 

Youtube rás fyrir Félagsvísindasvið og flest myndböndin voru sett á vefinn í byrjun 

mars 2013. Myndböndin fyrir Mannfræði og Félagsfræði voru unninn í apríl og komu 

á netið í maí en myndbandið fyrir Félagsráðgjafadeild verður ekki fullbúið, eins og 

áður sagði, fyrr en í lok september 2013. Við þetta má bæta að smávægilegar 

breytinar voru gerðar á myndböndum fyrir Safnafræði, Opinbera stjórnsýslu og 

Stjórnmálafræði og fóru þær útgáfur allar á netið í maí 2013. Kynningarmyndböndin 

eru samtals 12 fyrir Félagsvísindasvið og vour gerð fyrir eftirfarandi deildir og 

námsleiðir: 

 

Viðskiptafræðideild 

Hagfræðideild 

Lagadeild 

Félagsráðgjafadeild 

Stjórnmálafræðideild 

Stjórnmálafræði BA nám 

Opinber stjórnsýsla MPA og Diplómanám 

Kynjafræði 

Alþjóðasamskipti og evrópufræði 

 

Félagsfræðideild 

Fötlunarfræði 

Mannfræði 

Félagsfræði 

Safnafræði 

 

6.	  Hugvísindasvið	  2013	  
Síðari lotan fyrir Hugvísindasvið var unnin með öðru sniði en sú fyrri. Eftir vinnuna 

með Verkfræði- og náttúruvísindasviði og Félagsvísindasviði sá ég að það var mun 

betra að vera ekki einn við upptökur á viðtölum. Bæði hafði það góð áhrif á 

viðmælendur að fulltrúi þess sem var að gera myndböndin fyrir námsleiðina væri með 

í upptökum og þannig gat ég einbeitt mér betur að upptökunum. Því að mörgu er að 

hyggja þegar maður er kominn með tvær upptökuvélar og sér upptökutæki fyrir hljóð. 

Guðmundur Hörður fór því í hlutverk spyrils og hann vann einnig meira með mér í 

myndböndunum fyrir þessa lotu. Þá má eiginlega segja að ég hafi notast við sömu 

aðferð hér og ég vann með Félagsvísindasviði. Þrjú myndbönd voru gerð í þessum 

þætti og birtust þau öll upp úr miðjum maí árið 2013. Myndöndin voru fyrir 

eftirfarandi námsleiðir: 

 

Guðfræði - Guðfræði- og trúarbragðafræðideild.  

Sagnfræði - Sagnfræði- og heimspekideild 

Ítalska - Deild erlendra tungumála, bókmennta og málvísinda 

 

7.	  Menntavísindasvið	  -‐	  List-‐	  og	  verkgreinar	  
Ég var beðinn að gera sameiginlegt kynningarmyndband fyrir list- og verkgreinar í 

september 2012. Fyrstu upptökur fóru fram í nóvember og desember. Öll viðtöl voru 

hinsvegar tekin upp í janúar og febrúar 2013. Það var margt öðruvísi við þetta 

kynningarmyndband frá því sem ég var vanur. Fyrir það fyrsta er um að ræða eitt 

myndband fyrir fimm námsleiðir á Menntavísindasviði. Þetta eru námsleiðir í 

Kennaradeild og eru eftirfarandi:  

 

• Hönnun og smíði  

• Matur, menning 

• Myndmennt  

• Tónlist, leiklist 

• Textílmennt  

 

Allt eru þetta námsgreinar sem bjóða upp á mikið og fjölbreytt sjónrænt efni og vildu 

allar námsleiðirnar koma því vel til skila. Ég vann myndbandið mest í samvinnu við 

myndmenntakennarann Svölu Jónsdóttur, sem sá um að koma á tengslum við tengiliði 

í hinum námsleiðunum. Hver námsleið sá um að koma með einn fulltrúa úr 

nemendahópi sínum en svo var það kennari í Hönnun og smíði sem sá um að vera í 

viðtali og tala fyrir hönd allra námsleiðanna. Tökudagarnir voru um tíu talsins en 

fundir voru all margir vegna fjölda námsleiðanna sem voru að vinna að þessu 

myndbandi saman. Eins var yfirefni mun meira og til þess að koma öllu að sem þau 

vildu hafa með varð myndbandið að lokum rúmar níu mínútur sem er eitt allra lengsta 

kynningarmyndbandið. Aðeins fyrsta Old Norse myndbandið og Icelandic Summer 

School eru lengri. Eins tók mun lengri tíma að klippa þetta myndband eða um tvær 

vikur þar sem efnið sem ég hafði var svo viðamikið. Nokkra fundi þurfti með 

samstarfsaðilum til að fara yfir myndbandið og reyna að stytta það. Viðtölin voru 

samtals um klukkutími og fyrsta útgáfan var um 18 mínútur og það tók svo sinn tíma 

að stytta það niður í rúmar níu mínútur þannig að allir væru sáttir.  

 Síðara myndbandið fyrir Menntavísindasvið var svo auglýsing fyrir 

kvikmyndahús og hingað til hefur hún bara birst þar. Hún var sýnd í 

kvikmyndahúsum vikuna fyrir nýnemaskráningu 5. júní 2013. Auglýsingin byggir á 

myndefni sem ég tók upp fyrir kynningarmyndbandið. Þar sem auglýsingin mátti vera 

í kringum 35 sekúndur var það ljóst að ekki væri hægt að nota alla viðmælendur. Það 

var nokkuð snúið að finna réttu bútana fyrir þetta þar sem upptökur voru ekki miðaðar 

við svona útgáfu. Ég notaðist við öðruvísi tækni í klippingu og hafði yfirefni í 

mörgum litlum gluggum, sem njóta sín ágætlega á stóru bíótjaldi þótt þetta myndi 

ekki virka á litlum skjá.  

Tækjabúnaður	  	  
Markmiðið var eins og áður sagði að nota eingöngu tæki sem ég gæti borið sjálfur án 

mikilla vandræða. Ég hélt mig við það fyrir utan að fá stundum lánaðan hljóðnema hjá 

Hagnýtri menningarmiðlun. 

 

Tölva 

Ég keypti nýja fartölvu um haustið 2011 til þess að klippa myndbönd fyrir 

lokaverkefnið í Hagnýtri menningarmiðlun. MacBook Pro 2.3 GHz Intel Core i5 með 

8 GB minni. Ég lét taka úr henni geisladrifið og setja 120 GB SSD disk í staðinn og 

að auki var ég með 750 GB harðan disk í vélinni.  

Upptökubúnaður: 

Myndavél:   Canon EOS 7D 

Linsur:   EF 35mm f/1.4 L USM,  

EF-S 60mm f/2.8 USM Macro 

EF 70-200mm f/4 L USM 

EF-S 15-85 f/3.5-5.6 IS USM 

 

Hljóðupptökutæki:  Zoom H2 Handy Recorder 

      

Þrífótur:  Manfrotto MN055XDB,804RC2 Classic Tripod Black  

   með Basic Pan Tilt Head  

 

Um sumarið 2012 keypti ég eftirfarandi: 

Myndavél:   Canon EOS 550D 

Linsu:   EF-S 10-22mm f/3.5-4.5 USM  

Þrífætur:  E-IMAGE AVT-17 

   CineSkates Camera Sliders 

Ljós:   SWIT LED Ljós 12v 

 

Í upptökur frá og með haustinu 2012 þá fékk ég oftast að láni HHB FlashMic DRM85 

- Digital útvarpshljóðnema sem Hagnýt menningarmiðlun og Blaða- og fréttamennska 

eiga sameiginlega. 

 

Klippiforrit 

Fyrstu tvö myndböndin (Old Norse fyrir Ísland og Hagnýt menningarmiðlun) voru 

klippt á Final Cut Pro 7 en eftir það fjárfesti ég í nýrri útgáfu af Final Cut Pro X. Þrátt 

fyrir að um nýja útgáfu sé að ræða er margt atvinnufólk í faginu ekkert mjög spennt 

fyrir þessu nýja forriti. Almennt var talað um að Final Cut Pro X væri í raun frá 

grunni nýtt klippiforrit og því ekki er hægt að segja að það sé uppfærsla á eldri 

útgáfunni. Öllu útliti var gjörbreytt sem og mörgum eiginleikum og það er ekki hægt 

að opna FCP 7 skrár í hinu nýja forriti. Mótmælin við FCPX voru samt mest í byrjun 

og atvinnufólk í Hollywood sem og annarsstaðar var í raun brjálað út í Apple þegar 

FCPX kom út í ársbyrjun 2011.5FCPX er mun ódýrara en önnur atvinnu klippiforrit 

og leit út fyrir að vera mun notendavænna en FCP7 eða t.d. Premier frá Adobe og eftir 

að hafa skoðað þetta nokkuð vandlega og fengið ráð víðsvegar að þá var það 

niðurstaðan hjá mér að kaupa FCPX. Með nýjustu uppfærslunum hefur margt verið 

bætt og Appel hefur lagt mikla fjármuni og tíma í það að bæta forritið sem og orðstí 

þess.6 Ég hef verið mjög ánægður með klippiforitið og það hefur nýst mér mjög vel.  

 

3.	  Miðlunarleið	  

Af	  hverju	  kvikmyndaformið?	  
Það eru margar ástæður fyrir því að ég valdi kvikmyndaformið sem miðlunarleið í 

lokaverkefni mínu. Hagnýt menningarmiðlun er vissulega ekki kvikmyndaskóli en 

það var þáttur lifandi mynda í náminu sem heillaði mig mest þegar ég var að skoða 

námið. Ég er lesblindur og hef af þeim sökum alltaf verið í smá mótþróa við þá miklu 

áherslu í skólakerfinu að miðla fræðsluefni nánast eingöngu með texta. Þar að auki 

hef ég mikið notað ljósmyndir og myndbönd í meistaranámi mínu í guðfræði.7 Ég hef 

ekki stundað neitt nám tengt kvikmyndgerð en var í ljósmyndaskóla í eitt ár og hef 

verið áhugljósmyndari í mörg ár. Með því að velja að gera lokaverkefni sem væri í 

formi myndbanda á vefnum var það von mín að ég myndi auka færni mína á þessu 

sviði og um leið öðlast fræðilega innsýn inn í hvernig þessi miðill er notaður.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 Vefsíða 9to5Mac veftímaritsins. Skoðuð 18. júlí 2013 http: //9to5mac.com/2013/03/28/apple-
launching-final-cut-pro-x-campaign-to-win-back-skeptical-professional-users/ 
6 Vefsíða Apple. Skoðuð 18. júlí 2013: http://www.apple.com/finalcutpro/in-action/ 
7 Hér er myndband sem er hluti af meistaraverkefni mínu í Praktískri guðfræði. Þetta er stutt 
heimildarmynd um aðstæður þrælabarna á Indlandi og var unnin fyrir Landsmót æskulýðssamband 
kirkjunnar 2010. Sjá á vefslóðinni: http://www.youtube.com/watch?v=ecz7OEQ4aLU 

Fræðileg	  nálgun	  
Sagnfræðingurinn Þorsteinn Helgason fjallar um mismunandi eðli heimildamynda í 

grein sinni Sagan á skjánum. Í grein sinni skrifar hann fyrst og fremst um sögulegar 

heimildamyndir en hann fjallar einnig um muninn á kvikmyndum, heimildamyndum 

og fræðslumyndum.  

Þeir sem búa til heimildakvikmyndir fást við veruleikann (hvernig sem hann 

er skilgreindur) og ganga að jafnaði ekki vísvitandi á sveif/svig? við hann 

eins og höfundur leikinnar bíómyndar getur leyft sér. Undanfarin ár hefur 

hins vegar gætt tilhneigingar til að skilgreina hinar „eiginlegu“ 

heimildamyndir með því að þær þurfi að vera skapandi, persónulegar og að 

hafa höfundaeinkenni. Þetta eru eiginleikar sem oftast hafa verið tengdir við 

leiknu myndirnar en hér eru þeir dregnir fram til að aðgreina 

heimildamyndirnar frá frétta- og fræðslumyndum. Stundum þykir nefnilega 

henta að greina milli fræðslumynda (e. educational films) og heimildamynda 

(e. documentary films eða documentaries) 8 

Þorsteinn bendir svo á að flokkunin geti auðveldlega skarast og ekki sé alltaf ljóst 

hvenær við erum með kvikmynd (e. fiction), heimildamynd eða fræðslumynd. 

Sérstaklega þegar kemur að ,,sannleikanum“ því þó heimildamyndir eigi að spretta úr 

veruleikanum þá rata þær ekki þangað hjálparlaust. Það er einhver sem ákveður hvað 

á að vera í myndinni og myndavélinni er beint að viðfangsefninu. Stundum geta líka 

leiknar myndir farið nær því að endurskapa veruleika með mikilli nákvæmni á meðan 

yfirlýstar heimildarmyndir eiga það til að hagræða ,,veruleikanum“ það mikið að í 

raun eru um skáldskap að ræða.9 En heimildamyndir geta verið mjög ólíkar, ekki bara 

út af því að umfjöllunarefni er mismunandi heldur geta þær líka verið ólíkar út frá 

þeim aðferðum er beitt við gerð þeirra. Björn Ægir Norðfjörð talar um fjórar gerðir af 

heimildamyndum í grein sinni Einsleit endurreisn. Björn byggir flokkun sína á bók 

bandaríska sagnfræðingsins og kvikmyndagagnrýnandans Bill Nichols Repesenting 

Reality. 10 Þessir fjórir flokkar eru: 

1. Skýringamyndir 

Þetta er elsta form heimildamynda. Hér er oftast sögumaður sem er stundum 

kallaður ,,rödd guðs“ því hann útskýrir það sem er að gerast í myndinni. Ef 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8 Þorsteinn Helgason, ,,Sagan á skjánum“, bls. 43 
9 Þorsteinn Helgason, ,,Sagan á skjánum“, bls. 43-44 
10 Björn Ægir Norðfjörð, ,,Einsleit endurreisn“, bls. 117-122 

viðtöl eru notuð þá er það fyrst og fremst til þess að styðja hinu almennu 

skýringu myndarinnar. Sögulegar heimildamyndir eru oft í þessum flokki. 

 

2. Könnunarmyndir 

Hér er kvikmyndagerðafólkinu oft líkt við flugu á vegg, því það reynir að láta 

eins og þau séu ekki á staðnum eða hafa eins lítil áhrif og þau mögulega geta. 

Hér er það myndað sem fyrir augum ber, og söguröddin horfin sem er 

einkennandi í skýringamyndunum. Einnig er hér talið óviðeigandi hafa leikara, 

sviðsmynd eða viðbætt hljóð. Umfjöllunarefni könnunarmynda eru yfirleitt 

samtímaleg.  

 

3. Gagnvirkar myndir.  

Hér eru tengslin og samskipti á milli viðfangsefnisins og 

kvikmyndagarðamannsins í brennidepli. Kvikmyndagerðamaðurinn er 

sjáanlegur og hefur oft bein áhrif á gang mála. Viðtöl eru algeng og 

viðmælendur fá oft að hafa sína eigin skoðun og koma henni á framfæri ólíkt 

því sem á sér stað í skýringamyndunum. 

 

4. Sjálfhverfar myndir 

Hér er athyglinni beint að textanum og eiginleikum hans. Hvernig 

raunveruleikinn er og framsetning hans er sjálft eitt helsta viðfangsefnið í 

þessum myndum. Nú eru það tengsl kvikmyndarinnar og áhorfandans sem 

skipta mestu máli ólíkt því sem gerist í gagnvirku myndunum. Trúin á hið 

raunverulega og hlutlausa er ekki lengur til staðar og almennur 

þekkingarfræðilegur vafi einnkennir heimildamyndir í þessum flokki. Þessar 

myndir geta verið róttækar og eiga jafnvel að kalla fram breytingar í 

samfélaginu. 

 

Ég var ekki með flokkun Bill Nichols í huga þegar ég gerði myndböndin og ég tel 

ekki að þau passi alveg í neinn einn flokk. Í þeim er samt að finna atriði, jafnvel úr 

þeim öllum, en fyrst og fremst úr flokkunum könnunarmyndir og gagnvirkar myndir. Í 

kennslutímum og á háskólasvæðinu er myndavélinni oft beitt með ,,fluga á vegg” 

aðferðinni sem er einkennandi fyrir könnunarmyndir. Það er enginn einn sem skiptir 

aðalmáli heldur er bara verið að sýna hvað fer fram í þessu rými. Þar sem ég var 

yfirleitt frekar lengi í hverri kennslustund og athygli nemendanna beindist að 

kennaranum þá var yfirleitt ekki mikil athygli á mér eða myndavélinni nema rétt í 

byrjun. Þegar kemur að viðtölunum þá eiga kynningarmyndböndin frekar heima með 

gagnvirku myndunum. Þó kvikmyndagerðafólkið sé yfirleitt ekki sýnilegt þá finnur 

maður vel fyrir því að það er verið að ræða við kvikmyndagerðamann (eða 

fréttamann) sem er að spyrja spurninga og er að skapa tengsl við viðmælandann. 

Nokkur myndbönd skera sig samt úr. Þannig er hægt að finna samsvörun við 

sjálfhverfu myndirnar í kynningarmyndbandinu fyrir Fötlunarfræði. Þar var leikþáttur 

settur á svið í lok myndbandsins þar sem blindur nemandi við skólann er að benda á 

að bæta þurfi aðgengi fyrir fatlaða í Háskóla Íslands. Myndbandið er þannig hugsað til 

þess að kalla fram breytingar í samfélaginu og veita smá innsýn í líf minnihlutahóps 

sem stundar nám við Háskóla Íslands. Svo er að finna ,,How do you like Iceland“ 

stemningu í þremur myndböndum þar sem náttúran og/eða náttúruöflun á Íslandi fá 

mikið rými. Björn Ægir fjallar um það í áðurnefndri grein sinni Einsleit endurreisn að 

til sé þetta heilkenni ,,How do you like Iceland“ og það sé nokkuð ríkt í íslenskri 

heimildamyndagerð. Þau þrjú myndbönd sem falla undir þetta eru fyrsta Old Norse 

myndbandið, 11  myndband sem sýnir Háskóla Íslands í vetrarbúningi 12  og loks 

myndbandið Icelandic Summer School en öll þessi myndbönd eru ætluð erlendum 

nemendum. Þegar kemur að Jóladagatali vísindanna er best að tala um 

fræðslumyndbönd. Þar er verið sýna hvernig hægt er að gera ákveðnar tilraunir með 

efnum sem eiga að vera til á flestum heimilinum með það í huga að hægt sé að gera 

þær í heimahúsum. Þau myndbönd virka samt vel að mínu mati sem ákveðin 

kynningarmyndbönd fyrir Háskóla Íslands. Þó markhópurinn sé yngri þá er verið að 

reyna að vekja áhuga og kynna námsleiðir sem eru í boði við Verkfræði- og 

náttúruvísindasvið Háskóla Íslands. 

 Kynningarmyndbönd á vefnum er samt ekki kvikmyndform sem hefur verið 

rannsakað mikið. Enda eru bara nokkur ár síðan að þetta miðlunarform varð til. Það 

getur líka verið frekar erftitt að skilgreina hvað kynningarmynd fyrir skóla á vefnum 

sé. Er þetta stutt heimildarmynd um hvað fer fram í viðkomandi skóla eða námsleið? 

Eða fræðsluefni? Eða er þetta auglýsing? Sennilega er þetta einhversstaðar þarna mitt 

á milli. Ég gæti líka trúað því að það fari mikið eftir því hver gerir myndbandið, hvort 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Sjá myndband hér: http://www.youtube.com/watch?v=3xFjhB6Xl-
A&list=PL_5V6dUpxQ9ltDzvfmwnsof_CS_vjFQDP&index=1 
12 Sjá myndband hér: http://www.youtube.com/watch?v=uv7HCpLtshI 

það verði nær því að eiga meira sameiginlegt með auglýsingu eða heimildarmynd. Ég 

er nokkuð viss um að ef Háskóli Íslands hefði leitað til auglýsingastofu til þess að sjá 

um gerð kynningarmyndbanda þá hefðu þau orðið töluvert öðruvísi, ekki bara að 

gæðum heldur líka efnistök. Ég myndi alla vega halda að þar hefði verið mun meiri 

áhersla á að hafa þau enn styttri og jafnvel hætta á að meiri glansmynd hefði verin 

dregin upp, því auglýsingu er yfirleitt ætlað að selja vöruna. Ég vildi í það minnsta 

fara aðra leið. Ég leitaði frekar í smiðju heimildamynda og við sem unnum að gerð 

myndbandanna vorum sammála um að þau yrðu að gefa raunsæja og heiðarlega 

innsýn inn í þá námsleið sem væri verið að kynna. Engum væri greiði gerður með því 

að ,,plata“ nemenda til þess að velja námsleið sem hentaði ekki viðkomandi. 

Kynningarmyndböndin auðvitað eru þetta ekki hreinar og beinar heimildamyndir eða 

heimildaþættir. Þetta eru frekar fræðsluþættir ætlaðir til þess að hjálpa væntanlegum 

nemendum að átta sig aðeins betur á námsleiðunum. Í greininni Siðferði mynda segir 

mannfræðingurinn Jay Rubey, að það sé þekkt meðal heimildarmyndagerðamanna að 

líta fremur á sig sem fréttamenn frekar en listamenn. Áhuginn sé meira á að rannsaka 

frekar en að lýsa og segja sjálfur frá.13 Ég tel að slík skilgreining eigi ágætlega við 

hvernig ég leit á mitt hlutverk í þessum kynningarmyndböndum. Ég var miklu frekar í 

hlutverki fréttamannsins en nokkurntímann listamannsins, þó ég hafi reynt að láta 

glitta í listræna hæfileika þegar tækifæri en það var helst í yfirefni (b-roll) sem það 

tókst. 

	  

Ný	  tækni	  og	  ný	  tækifæri	  fyrir	  Háskóla	  Íslands	  
Við hljótum að ætlast til að breytingar verði á þeim aðferðum og stílbrögðum 

sem notuð eru í heimildarmyndum, eins og þeim sem notuð eru í 

frásagnarkvikmyndum, að þau eigi sér sögu. Og þau hafa breyst einmitt vegna 

þessa; ríkjandi aðferðir útskýringarorðræðunnar breytast; svið 

hugmyndafræðilegra átaka færast til. Þægilegt og viðurkennt raunsæi einnar 

kynslóðar er líkt og uppspuni í augum þeirra næstu. Nýjar aðferðir þarf stöðugt 

að búa til svo hægt sé að sýna ,,hlutina eins og þeir eru“ og enn aðrar til þess að 

draga ágæti þessara sömu aðferða í efa.14 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Ruby,	  Jay,	  ,,Siðferði	  mynda“,	  bls	  215-‐216	  
14 Nichols, Bill, ,,Rödd heimildamynda“, bls. 191 

Svona hefst greinin Rödd heimildarmynda eftir Bill Nichols. Tæknin hefur löngum 

haft áhrif á hvernig við segjum sögur og það á einnig við í heimi kvikmynda. 

Á undanförnum árum hefur nýr og ódýrari tækjabúnaður, sem notaður er til 

kvikmyndagerðar, komið til sögunnar. Það má í raun tala um byltingu15  síðan 

myndavélaframleiðandinn Canon kom með fyrstu DSLR ljósmyndavélina sem gat 

tekið lifandi myndir í háskerpu í lok árs 2008.16 Netið hefur á sama tíma líka breyst 

mikið. Nettengingar eru víða orðnar það öflugar að lítið mál er að setja myndbönd inn 

á netið og það tekur sífellt styttri tíma að hlaða inn myndböndum í háskerpu. Þessi 

þróun hefur haft gífurlega mikil áhrif á kvikmyndagerð í heiminum. Það hefur aldrei 

verið auðveldara að sjá alls konar myndefni og skiptir þá ekki máli hvort um er að 

ræða hefðbundar kvikmyndir, heimildamyndir, fræðsluefni eða bara það sem fólk er 

að taka upp heima hjá sér. Það sem meira er það hafa aldrei verið eins margir að búa 

til myndbönd og setja á netið og það á bæði við um einstaklinga sem og fyrirtæki og 

stofnanir. 

 

Nýmiðlar	  og	  markaðsmál	  
Það er nokkuð ljóst að bylting hefur átt sér stað í myndrænni miðlun á upplýsingum á 

netinu og það er ekki síst að þakka tilkomu samfélagsmiðla eins og Youtube, 

Facebook og Twitter. Á þessu hefur orðið mikil aukning á undanförnum árum og sú 

þróun mun örugglega halda áfram. Þessi leið að koma upplýsingum á framfæri í 

gegnum myndbönd á netinu hefur rutt sér til rúms jafnt hjá almenningi, stofnunum, 

fyrirtækjum og samtökum. Margt stuðlar að því t.d. meiri tæknikunnátta og að flestir 

eru nú með myndbandsupptökutæki á sér öllum stundum, í símanum, fartölvunni eða 

spjaldtölvunni. Notendavæn forrit í tölvum og farsímum og deilingarmöguleikar á 

samfélagsmiðlunum gera fólki sífellt auðveldara með að koma þeim á netið án þess að 

þurfa að kunna að umbreyta (e. convert) þeim og hlaða inn á netið í gegnum sérstök 

forrit.  

 Rannsóknarsetrið Fremforsk (Centre for futures studies) í Danmörku er að 

reyna kortleggja framtíðina í ýmsum málaflokkum eins vel og hægt er með 

fjölbreyttum rannsóknum.17 Eitt af því sem er undir þar er þróunin í því hvernig ungt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Vefsíða Movie Scope Magazine. Skoðuð 13. ágúst 2013: 
http://www.moviescopemag.com/features/dslr-revolution-shooting-dslr-on-big-budget-productions/ 
16 Vefsíða Canon. Skoðuð 13. ágúst 2013: 
http://www.learn.usa.canon.com/galleries/galleries/sample_videos/reverie.shtml 
17 Vefsíða Fremforsk. Skoðu 21. ágúst 2013: http://uk.fremforsk.dk/ 

fólk upplifir hinn stafræna heim. Á meðan margir af eldri kynslóðunum tala um 

digital eða stafrænar myndavélar talar unga fólkið einfaldlega um myndavél. Því hið 

stafræna er hið eðlilega fyrir þeim. Þessi nýja kynslóð af ungu fólki er líklegri til þess 

að taka frekar eftir því ef stofnanir eru ekki með myndrænar og skemmtilegar 

upplýsingar sem hægt er að nálgast í gegnum síma eða spjaldtölvur. Þetta er orðið að 

raunveruleika í dag og á ekki bara við um framtíðina.18 Ég held að það sé alveg óhætt 

að áætla að margir nemendur sem eru að ljúka menntaskóla og leita sér upplýsinga um 

nám í háskólanum geti einmitt hugsað á svipuðum nótum, geti jafnvel orðið hissa ef 

það er ekki til kynningarmyndband um námið sem þau hafa áhuga á. Ef þetta vantar 

getur það skapað þá ímynd í hugum yngri kynslóða að skólinn sé fastur í viðjum 

fortíðar?  

 Google er eitt frægasta fyrirtæki í heiminum og með þeim allra stærstu á 

netinu. Eitt af því sem fyrirtækið býður upp á er aðgangur að margvíslegum 

rannsóknum, meðal annars um nethegðun fólks og markaðsmál, í gegnum 

heimasíðuna Google Think Insights.19 Þar kennir ýmissa grasa og má meðal annars 

finna mikið af upplýsingum tengt menntun og samfélagsmiðlum. Ákvarðanataka 

námsfólks um hvaða nám skuli valið eða hvaða skóli er valinn fer nú sífellt meira 

fram á internetinu. Samkvæmt könnun Google og Compete The Search for 

Knowledge: How Students Use Digital to Choose Schools nota verðandi (e. 

prospective) nemendur nær eingöngu internetið til að skoða og velja námsleiðir og 

áfanga.20 Til að nýta þessi stafrænu tækifæri er mikilvægt að ná til nemenda í gegnum 

rétta miðla og hverfa að einhverju leiti frá hefðbundnum leiðum. Námsstofnanir þurfa 

þess í stað að vera sýnilegar og aðgengilegar á netinu. Samkvæmt sömu rannsókn 

hefur fjöldi þeirra sem horfa á myndbönd í leit sinni að rétta náminu fjórfaldast í 

Bandaríkjunum frá árinu 2011. Því er ljóst að myndbönd á vefnum, til að kynna 

námsleiðir og laða að nýja nemendur, hafa aldrei verið jafn mikilvæg og einmitt 

núna.21 Á meðan Google er mest notaða leitarvélin á netinu í dag þá kann það að 

koma sumum á óvart að Youtube er orðin nærst stærsta leitarvélin.22 Sífellt fleiri eyða 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18 Vefsíða Fremforsk. Skoðu 21. ágúst 2013: http://uk.fremforsk.dk/files/boeger/consumer_kap2.pdf 
19 Vefsíða Google Think Insights. Skoðuð 14. júní 2013: http://www.google.com/think/ 
20 Vefsíða Google Think Insights. Skoðuð 2. ágúst 2013: http://www.google.com/think/articles/search-
for-knowledge.html 
21 Vefsíða Google Think Insights. Skoðuð 2. ágúst 2013: http://www.google.com/think/articles/search-
for-knowledge.html  
22 Vefsíða Search Insider. Skoðuð 12. ágúst: 
http://www.mediapost.com/publications/article/163492/youtube-the-monster-search-engine-you-cant-

meiri tíma í að horfa á myndbönd á vefnum og taka þátt í að tala um þau og deila á 

netinu. Við þetta hefur Youtube orðinn enn stærri og sífellt fleiri fyrirtæki og stofnanir 

nota Youtube rásir fyrir myndböndin sín.23 Google hefur ákveðið að kynna til 

sögunnar sérstaka Youtube kynslóð og kalla hana C kynslóðina (Introducing Gen C - 

The YouTube Generation) Það sem einkennir hana er að hún notar tölvur, snjallsíma 

og spjaldtölvur jöfnum höndum og er alltaf nettengd, horfir mikið á myndbönd og 

deilir þeim áfram til annara.24 

 

 Einn helsti markhópur námsleiðanna á BA stigi eru framhaldskólanemendur 

sem eru að ljúka eða hafa lokið stúdentsprófi og þekkja oft ekki til háskólasvæðisins. Í 

öllum kynningarmyndböndunum sem ég gerði fyrir Hugvísindasvið og 

Félagsvísindasvið reyndi ég gefa innsýn inn í umhverfi Háskóla Íslands. Bæði hin 

sameiginlegu svæði eins og til dæmis Háskólatorg og Stúdentakjallarinn sem og 

heimasvæði námsleiðarinnar sem myndbandið er um þ.e.a.s. sú bygging og stofur sem 

flestar kennslustundir fara fram í. Allt þetta ætti að skapa ákveðinn kunnugleika þegar 

nemendur koma og hefja nám og einnig að hjálpa þeim til þess að komast að því 

hvernig þeim líst á Háskóla Íslands ef þeir eru að spá í öðrum háskólum. Þetta passar 

vel við aðra rannsókn frá Google Brand Perceptions in Higher Education þar sem 

fjallað er um að kynningarmyndbönd á netinu frá háskólum hjálpi til við að skapa 

kunnuglega tilfinningu gagnvart skólanum og auka virðingu gagnvart honum.25 

 

 Ég tel að það sé mjög mikilvægt fyrir Háskóla Íslands að eiga 

kynningarmyndbönd um allar námsleiðir sem eru í boði og lögð sé áhersla á að gefa 

af þeim raunsæja mynd. Ég geri mér grein fyrir því að sumar deildir eða námsleiðir 

vilji fyrst og fremst nýta sér svona myndbönd til að fjölga nemendum hjá sér, 

sérstaklega ef það hefur fækkað verulega í nemendahópnum frá því sem áður var eða 

af öðrum fjárhagslegum ástæðum. En mín skoðun er sú að þetta sé mikilvæg leið til 

að upplýsa væntanlega nemendur um allar þær námsleiðir sem eru í boði, svo 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
ignor.htmlhttp://www.mediapost.com/publications/article/163492/youtube-the-monster-search-engine-
you-cant-ignor.html#axzz2cReSUyDz 
23 Vefsíða Google Think Insights. Skoðuð 23. ágúst 2013 http://www.google.com/think/research-
studies/youtube-video-insights-stats-data-trends.html 
24 Vefsíða Google Think Insights. Skoðuð 23. ágúst 2013 http://www.google.com/think/research-
studies/introducing-gen-c-the-youtube-generation.html 
25 Vefsíða Google Think Insights. Skoðuð 10. ágúst 2013: http://ssl.gstatic.com/think/docs/brand-
perceptions-in-higher-education_research-studies.pdf 

nemendur geti betur áttað sig á hvað hentar þeim og vonandi að þessi myndbönd geti 

leitt til þess að nemendur taki betur upplýsta ákvörðun um námsleið sem þeim finnst 

best eiga við þau. Þarna fá væntanlegir nemendur tækifæri til þess að heyra yfirleitt 

bæði í nemendum og kennurum og fá einnig ákveðna innsýn inn í nemendahópin í 

gegnum myndskeið úr mismunandi kennslustundum og oft öðru athæfi nemenda á 

háskóla svæðinu.  

 Hér hef ég fyrst og fremst verið að skoða bandarískar rannsóknir á nethegðun 

ungs fólks en íslenskar rannsóknir segja líka að hér hafi orðið algjör bylting í því 

hvernig ungt fólk leitar sér upplýsinga og á hverskonar miðlum. Í grein eftir Þorbjörn 

Broddason sem ber heitið Ný börn og nýjir miðlar á nýju árþúsundi segir í 

lokaorðum: 

Fjölmiðlafræðingar eru á einu máli um að grundvallarbreyting hafi orðið í 

fjölmiðla- og boðskiptaháttum ungs fólks í okkar heimshluta á undanförnum 

árum og áratugum. Þau gögn sem safnað hefur verið í rannsóknarverkefninu 

Börn og sjónvarp á Íslandi leiða sumar hliðar þessara umskipta í ljós með 

skýrum hætti. Gullöld sjónvarpsins er engan veginn lokið en önnur og að 

sumu leyti öflugri miðlun, sækir þó hart að því. Eignarhald og notkun 

íslenskra ungmenna á nýjum tækjum og tækni verður sífellt öflugra.26  

Margar rannsóknir sýna líka að lestur ungs fólks hefur farið mjög minnkandi frá því 

sem áður var og sú kynslóð sem núna er að komast á háskólaldur er mun vanari að fá 

upplýsingar í gegnum lifandi myndir t.d. í sjónvarpi og á netinu. Þetta má t.d. sjá í 

rannsókn Brynhildar Þórarinsdóttur og Þórodds Bjarnasonar Bóklestur íslenskra 

unglinga í alþjóðlegu ljósi.27 

Aðrar	  miðlunarleiðir	  
Ég hefði notað aðrar leiðir til að miðla hinum mismunandi námsleiðum en 

kvikmyndaformið. Til að mynda hefði verið hægt að gera útvarpsþáttaröð sem hefði 

getað verið mjög áhugaverð. Einnig er hægt að miðla í gegnum bæklinga eða með 

texta og ljósmyndum á netinu eins með sérstökum kynningardögum eða atburðum. 

Það hefði hinsvegar ekki verið mikill tilgangur í slíku því háskólinn er að standa sig 

mjög vel í þeim þætti á kynningarstarfsemi sinni. Árlega kemur út Tímarit Háskóla 

Íslands sem er með ótal margar fræðandi greinar um ýmislegt sem fer fram í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  Þorbjörn	  Broddason,	  ,, Ný börn og nýjir miðlar á nýju árþúsundi“,	  bls.	  261	  
27	  Brynhildur Þórarinsdóttir, 2010, bls 40-48. Skoðuð 20. júlí 2013 
http://skemman.is/stream/get/1946/6738/18428/3/40-
50_Brynhildur_orarins__oroddurBjarna_FELMANbok.pdf	  

skólanum. Þetta er veglegt rit og fagmannlega unnið og ég hefði ekki getað bætt 

miklu við með því að vinna miðlunarverkefni mitt á því sniði. Sama má segja um 

heimasíðu háskólans sem og kynningardaga. Allt er það mjög fagmannlega gert og 

lítið sem ég gæti bætt við þar. Ég valdi hins vegar kvikmyndaformið og netið því þar 

var ákveðið tómarúm þegar kemur að kynningarefni fyrir Háskóla Íslands. Því með 

því að háskólinn eigi kynningarmyndbönd á vefnum, þá er hann að tryggja það betur 

að mikilvægar upplýsingar geti borist á fjölþættu formi til væntanlegra nemenda. Nú 

þegar eru til bæklingar og heimasíða og námsráðgjafar sem veita upplýsingar beint til 

nemenda, en myndböndin eru mikilvæg viðbót sem henta mörgum vel. Sérstaklega 

þeim vaxandi fjölda ungs fólks sem er vant að afla sér upplýsinga á myndrænan hátt. 

	  

Siðferði	  
Kvikmyndin segir í raun: ,,Viðmælendur ljúga aldrei.“ Viðmælendur segja: 

,,Það sem ég segi þér er satt.“ Þá spyrjum við: ,,Er viðmælandinn að segja 

satt?“, en finnum hvergi í myndinni staðfestingu á möguleikanum, hvað þá 

þörfina fyrir þessa spurningu, sem er þó óhjákvæmileg í öllum samskiptum og 

merkingasköpun.28 

Við gerð kynningarmyndbanda fyrir háskóla vakna óhjákvæmilega ýmsar 

siðferðilegar spurningar. Eru nemendur og kennarar að segja satt? Í hvaða stöðu er 

búið að setja nemanda sem er beðinn af kennara sínum að kynna deildina? Það er ekki 

ólíklegt að fólk freistist stundum í slíkum tilfellum til þess að fegra hlutina. Þar sem 

nemandinn er í lægri stöðu en kennarinn eru líkurnar jafvel enn meiri þar sem hann 

gæti viljað ganga í augun á kennurum sínum. Um þetta ræddi ég oft við tengiliði mína 

sem voru að velja nemendur í myndböndin. Það komu upp tvö tilfelli við gerð 

myndbandanna þar sem kom síðar í ljós að nemandi var beðinn um að kynna námsleið 

sem hann var ekki sáttur við. Í annað skiptið kom það upp strax eftir upptökurnar 

sjálfar. Ég, tengiliður minn við deildina og viðkomandi nemandi urðum sammála um 

að þá væri betra að viðkomandi væri ekki með í myndbandinu þar sem hann var að 

segja hluti sem hann hafði ekki sannfæringu fyrir og upplifði sig hafa logið. Í hitt 

skiptið hætti nemandi við nokkrum mánuðum eftir að myndbandið var komið í loftið 

en að sjálfsögðu var myndbandið þá klippt upp á nýtt og viðkomandi nemandi tekinn 

úr myndbandinu. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
28	  Nichols, Bill, ,,Rödd heimildamynda“, bls. 199	  



	   35	  

4.	  Mat	  á	  verkefninu	  
	  

Smá	  tölfræði	  í	  boði	  Youtube	  
Það eru margvíslegir kostir sem fylgja því að búa til Youtube rás og geyma 

kynningarmyndböndin þar. Eins og ég hef komið inn á þá er Youtube orðin önnur 

stærsta leitarvélin á netinu. Margir leita að upplýsingum á þessu formi og þá 

sérstaklega ungt fólk. Það er því margt sem bendir til þess að þetta sé mjög sniðug 

leið hjá Háskóla Íslands til þess að vera sýnilegur gagnvart væntanlegum nemendum. 

Youtube býður samt ekki bara upp á þá þjónustu að geyma myndböndin og sýna þau 

hvenær sem er. Sá sem á Youtube rás og hleður inn myndböndum hefur tækifæri til 

þess að fylgjast náið með því hvers konar ,,lífi“ myndbandið lifir á vefnum. Það er 

nefnilega hægt að stunda sínar eigin markaðsrannsóknir á rásinni. Það til dæmis hægt 

að sjá hvað það er búið að horfa oft á myndbandið, í hvað margar mínútur, í hvaða 

löndum, á hvaða dögum, á hvernig tölvum eða snjalltækjum, hvernig stýrikerfum og 

hve lengi hver áhorfandi horfir á meðaltali á myndbandið. Til að gefa dæmi hef ég 

tekið saman helstu upplýsingar um kynningarmyndbandið fyrir Íslensku eins og 

tölurnar voru 31. júlí 2013. 

Myndbandið var sett á Youtube 22. maí 2012. Lengd myndbandsins er 4:06. Það var 

með 2.680 áhorf, samtals var búið að horfa á það í 2.804 mínútur en það eru tæpir 47 

klukkutímar. Á Íslandi hefur hver áhorfendur horft að meðaltali á myndbandið í um 

tvær mínútur eða 47,3% af myndbandinu. 487 hafa horft á myndbandið eftir leit á 

Youtube og þar voru þrjú algengustu leitarorðin íslenska, islenska og háskóli íslands. 

28 áhorf komu eftir tillögu frá Youtube eftir að viðkomandi hafði horft á 

kynningarmyndbandið ,,Kínversk fræði - Háskóla Íslands“. 496 áhorf komu á 

myndbandið á heimasíðu Háskóla Íslands (á undirsíðu Íslensku- og 

menningardeildar). Þar horfði fólk lengst á myndbandið eða í 2:32 að meðaltali. Á 

Facebook var horft 413 sinnum á myndbandið og meðaltalsáhorf þar var 1:56. Nýr 

eiginleiki kom til sögunnar 1. september 2012 en með honum er til dæmis hægt að sjá 

að eftir það var horft 503 sinnum á myndbandið í gegnum PC tölvu en 177 notuðu 

Macintosh. 158 áhorf komu í gegnum snjallsíma og spjaldtölvur og þar horfði fólk að 

meðaltali á myndbandið í tvær mínútur.  

 Fyrir námsleið eins og Old Norse sem er að kynna námið fyrir erlendum 

nemendum getur verið mjög mikilvægt að sjá ekki bara hve oft er búið að horfa á 

myndbandið heldur hvar í heiminum. Þann 14. júlí 2013 var búið að horfa á 

kynningarmyndböndin sem ég gerði fyrir háskólana á Íslandi, Kaupmannahöfn 

Árhúsum og Osló, samtals 12.329 sinnum og í samtals um 21.000 mínútur eða 350 

klukkutíma. Það var búið að horfa á myndbandið í um 100 löndum og efstu 10 löndin 

voru eftirfarandi og áhorfstölur í sviga. 

1. Bandaríkin (3.547).  

2. Ísland (1.057).  

3. Bretland (816).  

4. Danmörk (721).  

5. Noregur (662).  

6. Þýskaland (617).  

7. Kanada (601).  

8. Svíþjóð (566).  

9. Ástralía (274).  

10. Frakkland (252).  

Af þessu ætti að vera ljóst að það getur verið mjög áhugavert að fylgjast með því 

hvernig myndbandi reiðir af á Youtube og allir þessir möguleikar gefa upplýsingar 

sem geta nýst vel við markaðsrannsóknir. 

 

 Hin óformlegu kynningarmyndbönd í formi Jóladagals vísindanna fegnu líka 

gríðalega mikið áhorf. Á Youtube var áhorfstaln komin 19.921 þann 28. ágúst 2013. 

Myndböndin voru einnig sýnd á mbl.is og eitt myndbandið varð eitt vinsælasta 

myndbandið á mbl.is í desemeber. Ingi Rafn Ólafsson hjá Verkfræði- og 

náttúruvísindasvið fékk áhorfstölur frá mbl.is í janúar 2013 og þá kom í ljós að um 

20.000 áhorf höfður einnig átt sér stað hjá þeim. Það gæti því verið mikil eftirspurn 

frá ungu fólki eftir vísindamyndböndum og það er eitthvað sem stofnun eins og 

Háskóli Íslands ætti að geta nýtt sér til þess að bæði fræða og um leið kynna 

háskólann. 

 Áhorfstölur og aðrar upplýsingar sem Youtube láta manni í té geta gefið 

ákveðnar vísbendingar um hvernig til hefur tekist með því að búa til þessi 

kynningarmyndbönd og birta þau á vefnum. En til þess að meta hvernig viðtökurnar 

hafa raunverulega verið tel ég að yrði að gera ítarlega rannsókn á meðal kennara, 

starfsfólks og nemenda háskólans sem og meðal menntaskólanema sem eru að íhuga 

háskólanám. Það er þó ekki tilgangurinn með þessu lokaverkefni hér að leggjast í 

slíka vinnu. Mér fannst engu að síður mikilvægt að fá að heyra hvað nánasta 

samstarfsfólk við gerð myndbandana hafði um þessa vinnu að segja og hvernig 

viðbrögð þau hefðu fengið eftir að myndböndin komu á netið. 

Spurningar	  og	  svör	  
Að gera þessi kynningarmyndbönd hefur gefið mér dýrmæt tækifæri til þess að vinna 

með fólki úr hinum ýmsu deildum háskólans. Í kynningarmyndböndunum birtast 

viðtöl við 65 kennara og 116 nemendur. Að sjálfsögðu komu mun fleiri kennarar og 

starfsmenn mismunanda deilda og sviða Háskólans að vinnslu myndbandanna. Fjórar 

manneskjur voru þó tvímælalaust nánustu samstarfsmenn mínir. Þau Guðmundur 

Hörður Guðmundsson, kynningar- og vefstjóri Hugvísindasviðs; Ingi Rafn Ólafsson, 

(þáverandi) markaðs- og kynningarstjóri Verkfræði- og náttúruvísindasviðs; Sif 

Sigfúsdóttir markaðs- og samskiptastjóri Félagsvísindasviðs og Haraldur 

Bernharðsson dósent í miðaldafræði við Íslensku- og menningardeild og 

verkefnastjóri Old Norse.  

 

Við þau átti ég mörg gagnleg samtöl um myndböndin, markaðsmál og almennt um 

gildi kynningarmyndbanda fyrir Háskólann. Eins hafa þau verið í góðri stöðu til að 

meta hvernig myndböndunum hefur verið tekið innan þeirra fræðisviða. Ég bað þau 

þess vegna að svara nokkrum spurningum og segja í stuttu máli frá sinni reynslu af 

þessari myndbandagerð. Hér hef ég tekið saman það helsta sem kom fram í svörum 

þeirra.29 

1. Hvað varð til þess að ákveðið var að gera kynningarmyndbönd í formi 

vefþátta á Youtube og hvernig hafa viðtökunar verið? 

Haraldur Guðbrandsson - Old Norse 

Meginástæðan var sú að markhópurinn sem höfða átti til notar Netið mikið til 

upplýsingaöflunar og kynningarmyndband sem auðvelt væri að deila á Netinu (með 

Facebook og sambærilegum miðlum og í tölvupósti) væri kjörin viðbót við 

hefðbundna vefsíðu. Viðtökunar hafa verið langt framar björtustu vonum. Ég hafði trú 

á þessari aðferð en átti þó ekki von á að myndböndin myndu vekja eins mikla athygli 

og þau í raun gerðu. Ég held að það sé óhætt að segja að þau hafi farið eins og eldur í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29 Óbirtir tölvupóstar. (Hér er ég búinn að taka það helsta úr svörum þeirra en aðeins búinn að breyta 
uppröðun og setja textann þannig upp að hann eigi við spurningarnar því ég bað þau líka að segja bara 
almennt frá sinni upplifun á þessari myndbandavinnu. Ég sendi þeim svo tölvupóst með þessari 
uppsetningu minni til að fá það staðfest að rétt eftir þeim væri haft og samþykktu þau öll þessa útgáfu.)  

sinu meðal þeirra sem á annað borð hafa áhuga á þessu efni. Ég býst við að 

samfélagsmiðlar á borð við Facebook eigi mikinn þátt í útbreiðslunni.  

 

Sif Sigfúsdóttir - Félagsvísindasvið 

Þar sem Félagsvísindasvið er stærsta svið skólans fannst okkur vanta auglýsingaefni 

sem myndi höfða til fólks sem er að klára menntaskóla. Við höfum prentað bæklinga 

síðastliðin ár og dreift þeim og farið í kynningar í menntaskólum en þetta hefur ekki 

verið nóg. Rafræna leiðin er sú leið sem er að virka núna og Youtube er önnur stærsta 

leitarvélin í dag sem þýðir að þegar menntaskólanemi ákveður að skoða hagfræði 

t.d. þá leitar hann að hagfræði á Youtube og svo framvegis. Við viljum vera til taks á 

sem flestum miðlum og geta sett myndböndin okkar á forsíðu hverrar deildar á ytri 

vef skólans, allt til að auðvelda tilvonandi nemendum að velja sér námsleið. 

 Viðtökurnar hafa verið góðar og myndböndin eru mikið skoðuð á Youtube. 

Við höfum gert lagfæringar á nokkrum myndböndum eftirá og sett þau inn að nýju en 

það er nauðsynlegt að geta breytt og bætt við myndböndin þegar á líður. Allar deildir 

hafa nýtt sér myndböndin vel, dreift þeim áfram og sett þau á forsíðu deildar sinnar á 

ytri vef háskólans. 

 

Guðmundur Hörður Guðmundsson - Hugvísindasvið 

Það var áhugi innan margra deilda á sviðinu að prófa þessa nýju leið í 

kynningarmálum. Myndböndunum hefur verið vel tekið, þ.e. þau hafa greinilega nýst 

fólki utan skólans ef marka má heimsóknartölur. Einnig hafa kennarar sýnt þessu 

áhuga og vilja flest allir fá myndbönd um sínar námsgreinar. Þá hafa önnur svið við 

Háskóla Íslands tekið upp á því að gera myndbönd eftir að Hugvísindasvið reið á 

vaðið. Það bendir til þess að myndböndin teljist vel heppnað framtak í 

kynningarmálum. 

 

Ingi Rafn Ólafsson -Verkfræði- og náttúruvísindasvið 

Okkar markhópur við kynningu á námi í verkfræði- og náttúruvísindum er að mestu 

ungt fólk. Samkvæmt helstu mælingum á vefnum er ljóst að ungu fólki hugnast að 

horfa á myndbönd og því til vitnis fer önnur mesta leitin á eftir google fram á 

myndbandsvefnum Youtube. Myndbandsformið opnar líka á endalausa möguleika við 

að setja fram kynningarefni á spennandi hátt.  

Kynningarmyndböndin 

Við hófumst handa fyrir vorherferð árið 2012. Þá var stefnan sett á að gera myndbönd 

þar sem við ræddum við útskrifaða nemendur af Verkfræði- og náttúruvísindasviði 

með það markmið að leiðarljósi að sýna að nám væri góð fjárfesting fyrir framtíðina, 

ekki síst að fólk hefði ástríðu fyrir því sem það væri að starfa við. Ármann kom inn í 

þessa vinnu með mér strax í upphafi og mótaði þetta með mér áfram. Hann tók upp öll 

myndböndin og við unnum saman að eftirvinnslu. Þessum myndböndum var síðan 

dreift bæði á netinu og sem auglýsing á netmiðlum. Einnig var útbúin stutt stikla sem 

send var í kvikmyndahús. Aukning varð á nemendum um haustið og má sjálfsagt 

þakka þessari herferð að einhverju leiti. 

Jóladagatalið 

Jóladagatal vísindanna er að sænskri fyrirmynd. Þar tóku efnafræðinemar við 

háskólann í Lundi upp stuttar tilraunir sem þau kölluðu vísindadagatal. Það var frekar 

hrá vinnsla og gæðin slök. Við ákváðum að kalla þetta jóladagatal vísindanna og 

höfðum þrjá nemendahópa. Efnaræðinemar, eðlisfræðinemar og nemendur í 

byggingarverkfræði. Fyrsta tilraunin birtist12 dögum fyir jól og svo ein á dag fram á 

aðfangadag, samtals 13 tilraunir. Þær voru birtar á vef Háskólans ásamt því að vera 

varpað á YouTube og í gegnum Facebook síður skólans og sviðsins. Að auki var farið 

í samstarf við mbl.is þar sem þau voru birt á þeim hluta vefsins sem heitir ,,Tækni og 

vísindi“ 

Þessi herferð mæltist einkar vel fyrir og gékk vonum framar. Myndböndin voru mikið 

skoðuð bæði á YouTube og hjá mbl.is. Einnig varð heljarinnar vakning hjá 

fjölskyldum og við heyrðum af fjölskyldum sem biðu spenntar eftir næstu tilraun til 

að framkvæma. Með þessu móti náðist það markmið sem stefnt var að að auka áhuga 

almennings á vísindum. Að auki vöktu þessi myndbönd athygli innan skólans og á því 

starfi sem sviðið sinnir.  

 

 

2. Hverjir eru helstu kostirnir við svona framsetningu á kynningarefni og hvaða 

vandamál hafa komið upp? 

Haraldur Guðbrandsson - Old Norse 

Myndband með viðtölum við fólk og lifandi myndum af staðháttum og áhugaverðum 

hlutum bæta miklu við annað kynningarefni. Þannig er hægt að miðla svo miklu sem 

ekki verður miðlað með rituðum texta eða ljósmyndum. Það komu ekki upp nein 

sérstök vandamál. 

 

Sif Sigfúsdóttir - Félagsvísindasvið 

Kostirnir eru þeir að í myndbandi fáum við svörin við helstu spurningum sem brenna 

á nemendum. Á þremur til fimm mínútum getum við sýnt viðtöl við nemendur og 

kennara ásamt að sýna húsakynni skólans og fara inn í stofur í heimsóknir í tíma. 

Umsækjandinn fær þá að upplifa dag í skólanum og getur gert sér í hugarlund hvernig 

er að vera nemandi í ákveðnu fagi. Einnig geta myndböndin sýnt okkur hvað er ekki 

kennt í ákveðnum fögum og hvernig raunverulegur tími fer fram og þannig eytt 

fyrirframákveðnum hugmyndum um fagið sem ef til vill eiga sér ekki stoðir. 

 Við gerð myndbands þarf að gera ítarlega verkáætlun. Hún er gerð í samstarfi 

við fólk innan skólans, s.s. deildarstjóra og kennara. Vandamál geta skapast ef ekki er 

búinn til ákveðin nefnd eða hópur sem hefur yfirumsjón með verkinu innan hverrar 

deildar. Nefndin þarf svo að bera ábyrgð á því hvaða efni kemur fram í myndbandinu 

því að deildir með t.d. 100 kennara fá augljóslega á sig einhverja gagnrýni þar sem 

hver og einn kennari sér myndbandagerð með sínum augum og hefur persónulega 

skoðun á því hvað á að vera í myndbandinu. Þarna þarf að fara góða millileið og sýna 

t.d. jafn mikið af konum og körlum í myndbandinu og hafa jafnvægi á milli 

námskeiða sem sýnd eru, svo dæmi sé tekið. 

 

Guðmundur Hörður Guðmundsson - Hugvísindasvið 

Myndböndin gefa betri innsýn í skólann en hægt er að gera með texta. Þar koma 

kennarar og nemendur fram og myndböndin sýna líka kennslustofur og annað 

umhverfi. Myndböndin eru þess vegna góð viðbót við texta og gera námssíður 

á hi.is áhugaverðari fyrir þá sem eru að velta fyrir sér möguleikanum á námi. 

Myndböndin hafa líka nýst við kynningar fyrir hópa, t.d. í framhaldsskólum. Þá hafa 

myndböndin verið góð viðbót við hefðbundið powerpoint, ljósmyndir og hið talaða 

orð. Ég hef orðið var við að við slíkar aðstæður aukist athygli viðstaddra þegar 

myndböndin eru spiluð. Engin sérstök vandamál hafa komið upp. 

Ingi Rafn Ólafsson -Verkfræði- og náttúruvísindasvið 

Eins og áður var getið er myndbandformið einkar skemmtilegt út af því frjálsræði sem 

það veitir. Hægt er að nálgast viðfangsefnið út frá mörgum hliðum. Það reyndist 

okkur vel þar sem okkar greinar eru margar og mörg mismunandi viðfangsefni við að 

eiga. Einnig er mikill kostur að geta notað vef eins og Youtube þar sem hægt er að 

halda utan um allt efni og dreifa í allar áttir. Einnig er tölfræði aðgengileg. Efninu er 

öllu dreift rafrænt og því hægt að fylgjast mjög vel með áhorfi og öðru. Það sem er 

efiðast við þessa vinnslu er að hún er ansi tímafrek og þegar vanda skal til verka þarf 

að tíma við eftirvinnslu. Þennan tíma er oft erfitt að finna.  

 

3. Eruð þið ánægð með að hafa farið þessa leið og hefur þetta hjálpað við að ná 

markmiðum ykkar? 

Haraldur Guðbrandsson - Old Norse  

Já, himinlifandi. Þessi aðferð vakti svo mikla athygli og hrifningu á Hugvísindasviði 

og það hafði örugglega ákveðin áhrif á að ráðist var í gerð myndbanda til að kynna 

fleiri námsbrautir á sviðinu. Markmiðið var að kynna nýja alþjóðlega 

meistaranámsbraut og það markmið náðist bæði vel og örugglega. Nokkuð mikið var 

lagt í kynningarstarf en myndböndin eru án nokkurs vafa krúnudjásnin í því starfi öllu 

saman 

 

Sif Sigfúsdóttir - Félagsvísindasvið  

Ég er sérstaklega ánægð með þessa leið og sé þetta sem framtíðarverkefni. 

Myndböndin okkar munu þróast með tíð og tíma en þetta breytir miklu fyrir okkur og 

auðveldar okkur markaðssetninguna. 

 Markmiðin okkar voru að ná til unga fólksins sem notar samfélagsmiðla (e. 

social media) í æ meira mæli, fleiri fara nú inn á Facebook í símanum sínum en úr 

borðtölvum. Símar breytast mánaðarlega og við viljum vera í þessum takti við fólkið. 

Youtube myndböndin er hægt að skoða alls staðar og hægt er að deila þeim áfram á 

Facebook, það er það sem við viljum gera. 

 

Guðmundur Hörður Guðmundsson - Hugvísindasvið  

Markmiðið var að bæta upplýsingagjöf, þ.e. að gefa notendum hi.is betri tilfinningu 

fyrir námi við Háskólann en hægt er að gera með texta. Einnig að gera kynningu á 

námi á hi.is líflegri og meira aðlaðandi. Ég met það svo að það hafi tekist. 

 

Ingi Rafn Ólafsson -Verkfræði- og náttúruvísindasvið 

Já þetta reyndist okkur vel og þetta lifir ágætis lífi áfram ef þetta er unnið á réttan hátt. 

Ekki bar mikið á úrtöluröddum og samhljómur innan sviðsins var óvenju mikill í 

þessu verkefni. Í heildina tel ég að við höfum náð markmiðum okkar með þessum 

myndböndum og síðast en ekki síst náð vel að miðla réttum skilaboðum til okkar 

markhóps. Ég tel það ekki vera síst fyrir tilhlutan Ármanns í sínu hlutverki sem 

tökumaður og upptökustjóri.  

 

5.	  Lokaorð	  
	  

Starfsfólk og stúdentar líta fram á veginn og einsetja sér að efla íslenskt 

samfélag með auknum árangri í kennslu, rannsóknum og nýsköpun og sem 

bestum tengslum við atvinnu- og þjóðlíf, samfélagslegri ábyrgð og 

alþjóðlegu samstarfi . Háskóli Íslands þjónar íslensku samfélagi ótvírætt best 

með því að vera í senn öflugur alþjóðlegur háskóli og leiðandi íslensk 

menntastofnun þar sem stundaðar eru kraftmiklar rannsóknir á íslenskri 

menningu, tungu, samfélagi og náttúru. ... Skylda Háskóla Íslands gagnvart 

íslensku samfélagi og umheiminum er að mennta ábyrgt ungt fólk sem er 

fært um að taka virkan þátt í uppbyggingu okkar eigin samfélags og 

alþjóðasamfélagsins og fást við ný og ögrandi viðfangsefni 21. aldar.30 

Svona kemst Kristín Ingólfsdóttir rektor Háskóla Íslands að orði í ávarpi sínu í 

Tímariti Háskóla Íslands 2012-2013. Hér er sleginn kraftmikill tónn inn í framtíðina. 

 Til þess að þjóna þessu hlutverki sínu enn betur tel ég mikilvægt að Háskóli 

Íslands verði enn sýnilegri á samfélagsmiðlum og þá sérstaklega í gegnum myndbönd. 

Þannig væri hægt að miðla miklu meira en bara kynningarefni. Það er einnig 

mikilvægt að miðla því öfluga rannsóknar- og fræðastarfi sem á sér stað innan 

stofnunarinnar. Til þess mennta nemendur sína og gera þeim kleyft að takast á við 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30	  Kristín	  Ingólfsdóttir.	  Vefslóð	  sótt	  1.	  september	  2013.	  
http://www.hi.is/sites/default/files/oldSchool/Haskolinn-‐velkomin2.pdf	  

ögrandi viðfangsefni 21. aldarinnar þarf háskólinn líka að koma með markvissa 

kennslu bæði fyrir nemendur og kennara í notkun allskyns nýmiðla. Það er margt sem 

bendir til þess að Háskóli Íslands sé að taka ákveðna forystu á þessu sviði á meðal 

háskóla á Íslandi. Um mitt ár 2011 voru til dæmis Háskólinn á Bifröst, Háskólinn í 

Reykjavík og Háskólinn á Akureyri mun öflugri í myndbandsmiðlun sinni á vefnum í 

gegnum heimasíður sínar og Youtube. Síðan þá hefur Háskóli Íslands tekið stórt 

stökk, til dæmis með öflugri myndbandssíðu í tilefni af hundrað ára afmæli Háskólans 

sem má sjá á aldarafmaeli.hi.is. Ennfremur eru í dag  til um hundrað myndbönd á 

Youtube rásum fræðasviða háskólans þar sem hinar ýmsu námsleiðir sem eru í boði 

eru kynntar. 

 Ég er sannfærður um að þetta sé bara byrjunin á gjörbreyttri stöðu skólans 

þegar kemur að miðlun. Það verður ekki langt þangað til að innan skólans verði teymi 

af fólki að vinna við það að miðla í gegnum myndbönd því mikla starfi starfi sem á 

sér stað í Háskólanum. Ég sé vel fyrir mér að innan skamms verði komið 

upptökumyndver í skólanum og fræðimenn og nemendur fái þar tækifæri til þess að 

miðla þekkingu sinni til almennings. 

  

 Ég er ótrúlega þakklátur fyrir að hafa fengið þetta einstaka tækifæri til þess að 

taka þátt í fyrstu skrefum Háskóla Íslands á nýrri leið hans í kynningarmálum. Einnig 

er það dýrmætt fá að kynnast öllu þessu frábæra fólki bæði nemendum og kennurum 

og öðru starfsfólki í hinum ýmsu deildum sem komu að gerð myndbandana með mér. 

Viðauki	  1	  	  

Dæmi	  um	  klippitillögur	  við	  myndbandið	  Old	  Norse	  -‐	  Viking	  and	  Medival	  
Norse	  Studies	  
 

HB 
 

Viking and Medieval Norse Studies 
 

Efnisskipan í kynningarmyndbandi 
 

[31. október 2011] 
 
Merkingar: 
gult: má klippa burt (og sumt er þegar farið) 
grænt: inngangs- og brúartextar sem eftir er að taka upp (orðalagi má vitanlega breyta) 
 

1.	  Introduction	  
[Þulur: 45 sek.? Ekki endanlegur texti; mætti stytta] 
Viking and Medieval Norse Studies is a two-year Nordic Master’s Programme that offers 
an interdisciplinary approach to Viking and Medieval Scandinavia by drawing on 
expertise in the fields of Norse literature (including the eddas and sagas), linguistics, 
history, textual criticism, palaeography, runology, folklore, religion, art and archeology at 
four different Nordic universities and associated research institutes. Two of these, the 
Árni Magnússon Institute for Icelandic Studies in Iceland and the Arnamagnæan Institute 
at the University of Copenhagen, share custody of the largest single collection of 
Icelandic medieval manuscripts in the world.  
 
[Á skjá: glæra með námsskipaninni] 
The first two semesters take place at the University of Iceland in Reykjavík. In the third 
semester, the students can choose between courses at Aarhus University, Denmark, the 
University of Copenhagen, Denmark, or the University of Oslo, Norway. The fourth and 
final semester is reserved for writing a master’s thesis at any one of the four universities. 
 
 

2.	  For	  whom?	  
[THT 15 sek.?] 
The programme is designed for international students holding a bachelor’s degree with a 
medieval component in areas like literature, history, religion, linguistics, anthropology, 

archeology, art history or folklore. The programme should appeal to students with a 
broad range of interests. 
 
[Paddy 01: 0.26–0.53; 27 sek.] [motivation and background] 
For me, I’d studied Old English and then needed a new challenge, needed a new 
experience, and a logical one—due to the language relationship—was to switch to Old 
Icelandic studies, and frankly it was a very good choice. I’m still able to keep up with my 
Middle English and Old English experience, but I have that little something extra, which 
is great, and actually it’s now become what I focus on. 
 
[Sayaka 02: 0.50–1.35; 45 sek. en má stytta] [motivation and background] 
I started to come to Iceland because I was … I was studying Icelandic stud… … 
Icelandic stuff in Japan, but of course there are not so many teachers who can teach 
about Icelandic or Icelandic literature or Icelandic history. My … my eh … I’m studying 
history, Icelandic history especially, but … because … because in Japan there are a few 
… not so many teachers so I had to do study by myself, by books or reading articles, so I 
felt I definitely needed to come to Iceland to study. 
 
[Beeke 06: 5.09–5.21; 12 sek.] [motivation and background] 
I was offered to take part in a manuscript class and that was just it, I knew that this was 
just my thing, and after taking that class I knew I wanted to stay in Iceland and get this 
master’s here. 
 
[Nicola 01: 1.43–1.53; 11 sek.] [motivation and background] 
But I think for me it was just the possibility of working with this language that has such 
an unbelievably amazing history. And it’s a beautiful language too. It’s absolutely 
beautiful. 
 

3.	  The	  program	  
[HB 10 sek.?] 
All the courses are taught in English, and prior knowledge of Icelandic is not required. 
The study of Icelandic, with focus on Old Icelandic, is an important part of program. 
Courses in Modern Icelandic, both regular courses and summer courses are available, and 
we do encourage our students to take them as well. 
 
[Beeke 04: 3.16–3.52; 36 sek.] [program; language] 
Everything that belonged to the curriculum was taught in English, but it was also 
possible to take other classes, and those were partly taught in Icelandic. So it is possible 
to study here without actually speaking Modern Icelandic, which is nice when you first 
come here and you are not that good in Modern Icelandic, but it is also good to take the 

opportunity to learn the language, because some of the research material and literature is 
in Icelandic, and it is good to have access to that. 
 
[Beeke 05: 4.09–4.21; 12 sek.] [program] 
The professors would take lot of time to talk to you, and the supervisors for the thesis 
they would really do their best to assist you, and I hadn’t experienced that before. That 
was really nice. 
 
[Paddy 04a: 2.45–3.16; 30 sek.] [program; diversity;] 
One of the nice things about being at the University of Iceland—which I didn’t fully 
understand before I got here—is the variety that’s on offer. You’ve got a really big range 
of scholars who are very important in one small space, and you get the opportunity to 
study completely different aspects of Old Norse studies, ehm, so I did obviously texts 
and language, ehm, but also archeology and history of religions, ehm so there is a variety 
of different things for you to do there. 
 
[Nicola 06: 6.47–8.00; 1 mín. 13 sek.; má stytta] [teachers] 
Working with these teachers and … and it’s not just the teachers … it’s working with the 
whole Árnastofnun … when you’re actually here you’re having this extremely rare 
opportunity to spend your time in the institute that essentially houses some of the 
leading scholars in the world, and so when I’ve been here it’s nice to get to know them 
on a personal basis as well as knowing them as teachers, and they’re all very very kind 
and very intelligent, but they’re also a lot of fun … and so … when I was actually able to 
come back and to work here to do further research ehm when I was working on my 
master’s degree … my master’s thesis ehm and in the summer after when I returned as 
well ehm it was just a real pleasure to come here and chat with them during the day, but 
to also go to conferences afterwards and have people say “You know this person?” I was 
like “Yeah, we’ve coffee every day, they’re great!” And … you know … they’re … they’re 
like … the rock stars of the Old Norse world, so you know to … to know them all by 
name … it’s very exciting, very fun. 
 

4.	  Primary	  sources:	  working	  with	  manuscripts	  
[HB 10 sek.?] 
The Viking and Medieval Norse Studies programme aims to provide thorough training in 
Old Icelandic language, literature and history, as well as helping to develop the skills 
necessary to work with primary sources such as medieval Norse manuscripts, runic 
inscriptions and other artefacts. 
 
[Paddy 04b: 3.15–4.14; 1 mín.] [manuscript] 
I suppose ehm being interested in Old Norse you really want to get your hands on an 
actual manuscript, the actual bit of vellum or parchment that the text was written on. If 

you’re interested in literature like I am that’s what you’re looking for, and you have just a 
vast repository of manuscripts here, and you get the opportunity not just to look at them 
from a distance, but to actually touch them—ehm under supervision, obviously—but 
you get taught how to understand them. They are not as a printed edition would be, and 
you get to learn how to decode the abbreviations, the different scripts, and you just get a 
real sense of how the textual culture was working back then, which is something you 
cannot do in many places in the world, and that’s a really good reason to come to 
Iceland.  
[—Mér reynist erfitt að stytta þetta; margt gott í þessu.] 
 
[Sayaka 2.13–38; 28 sek. — þessum kafla má sleppa] 
[Sayaka 03: 5.51–6.18; 28 sek.] [manuscripts] 
One of the most interesting points to come to Iceland to study because we have … we 
can touch the manuscripts by myself and we can check the … every page by myself … so 
… If I was staying in Japan I didn’t have any chance to do that so it was really exciting 
… very fun part of this course. 
 
[Nicola 04: 4.07–5.34; 1 mín. og 27 sek.] [manuscripts]  
I had always been interested in manuscripts, and when I was small … I think this might 
have been one of the first thing that got me interested in medieval studies ehm in the 
first place, and then when I found out that they offered a paleography course here ehm I 
was terribly excited so of course I signed up for it. And then the first day that we had the 
chance to work with them ehm Svanhildur and Guðvarður came in and they said okay so  
today … you know it’s like the second day of the class and they come in and they have 
these little boxes. I think oh what do they have in the boxes? And they take them out, 
and there are manuscripts, these 14th-century manuscripts they’ve just dropped on the 
table—well, not dropped, but very carefully placed on the table in front of us—and this 
had been something I’d wanted to my entire life, to work with manuscripts, to work with 
the actual physical objects, hundreds of years old, containing these amazing stories, and 
to be honest I don’t even remember what was in these manuscripts, I think it was 
actually just holding something that I knew had been written by an Icelandic scribe in 
some cold windy monastery—it was a cold windy day out there—and ehm to have that 
sense of connection, that actual physical connection with these materials was sublime, it 
was absolutely sublime. 
 
 

5.	  Projects	  and	  future,	  impact	  
[Paddy 6.00–6.34; 34 sek. — Þessum kafla mætti sleppa] 
[Paddy 05: 4.56–5.30; 34 sek.] [research 2] 
So for a thesis I wrote when I was here in Iceland was on Eyrbyggja saga, and I looked at 
the supernatural elements of it and tried to see how they tied into the literary structure of 

the work. From that I’ve now started a Ph.D. in another university. I’ve taken one 
particular aspect of the supernatural, prophecy, and I’m looking at how it works at a 
variety of levels, structure, how its connected to orality, and I’m looking across all of the 
Íslendingasögur. So it’s directly from the work that I did here in Iceland, that has led me 
to do what I’m doing now. 
 
[Beeke 6.35–7.00; 25 sek. — þessum kafla mætti sleppa]  
[Beeke 01: 0.33–0.58; 25 sek.] [manuscripts; research project]  
I’ve been working on different things, but in the end I focussed on manuscripts. I 
actually did an edition of two fragments of Njáls saga as my master’s thesis, and I found 
that really really interesting. It was just so fascinating by actually working with the 
manuscripts, having the sole documents in my hands from the 14th century; and it was 
just mind-blowing. 
 
[Nicola 7.00–7.39; 39 sek. — þessum kafla mætti sleppa] 
[Nicola 02: 2.10–2.48; 39 sek.] [research project] 
I did my master’s thesis here in Iceland on Augustinian and Victorine influence on 
Þorláks saga which is the saga of the first saints in Iceland, and it’s a text that hasn’t been 
worked with very much so it was really quite interesting to look at it from an academic 
point of view as well as having heard about him in a religious context. So it was a really 
… it was quite an interesting project to work on here … of course, you know, this is the 
place of course to Þorláks saga stuff , so it was great … 
 

6.	  Living	  and	  travelling	  in	  Iceland	  
[THT 10 sek.?] 
This program also provides an opportunity to live in Iceland and Scandinavia, get to 
know the Nordic culture first hand and visit some of the historic sites of the sagas. 
 
[Paddy 07: 7.00–7.54; 54 sek.] [motivation and background] 
So I came to Iceland to study Norse, but there is plenty of other great reasons to come. 
It’s a new kind of people, they’re very friendly, they’re very interesting, they’ve a new way 
of living, new food, … but I guess what I think is the best thing about Iceland—beyond 
even the literature, which I love—is the nature of this country. It’s simply a beautiful 
beautiful landscape, and … the course is demanding, but you still can find time to go on 
some crazy trips and go around the island. I managed to make it around the island for a 
ten-day trip. I did a ehm a couple of weekend trips to various little islands off the coast 
of Iceland. I’ve been up to some of the beautiful fjords up in the north. There is limitless 
amounts of incredible landscape which varies from glaciers to volcanos, and you are 
really privileged to be able to experience that. 

[Beeke 8.35–9.05 — þessum kafla mætti sleppa] 
[Beeke 02: 1.12–1.31; 19 sek.] [travel] 
In the breaks or when we had a reading week I always tried to get out of Reykjavík 
because I found it quite different … I mean Reykjavík is so different from the country 
side, and it was important to me to get to know the country and the people there. 
 
[Beeke 03: 1.31–1.43; 12 sek.] [travel] 
I went to different places. I went to some historical sites. We also did an excursion with 
the group from school which was really interesting 
 

8.	  Concluding	  remarks	  
[Nicola 07: 10.33–10.59; ] [continuation] 
I’m now working at Durham as a doctoral student, and having the experience of living 
here and speaking Icelandic as well as having learned Old Icelandic and worked with the 
manuscripts and and worked with these scholars and had the benefit of their experience 
and their knowledge has just been one of the most beneficial things I can imagine. 
 
[Sayaka 04: 8.09–8.41] [continuation] 
Of course my speciality is not mythology, but eh in this course in Iceland I learned … I 
took many courses about Old Norse mythology and the literature so when I come back 
to Japan I can teach to Japanese students about … about this Old Norse mythology and 
I can … yeah … I can use my experience here in Iceland to teach in Japan. 
 
[Paddy 02: 0.58–1.32; 34 sek.] [motivation and background] 
It’s also, it’s actually, it’s genuinely nice to have … to have a unique subject that people 
… Everyone has some interest in the Vikings, it’s a fascinating culture, it’s a fascinating 
period in history, and it doesn’t really matter if you are talking to someone who is 
academic, be it history, religion, literature, it could be just anyone, and your friends are 
interested in learning about the Vikings and just hearing about their stories that you 
know, the events which happened back then. It’s fantastic. 
 
 
has always been very good through summer schools and through classes to take people 
on these trips. I've been very lucky myself to have been to Jelling, to Ribe, to Fyrkat, I've 
been to see most of the Viking-age monuments around, and there is one thing to read 
about the Viking age in a book and there is another thing to actually go to where they 
were and see the things they have made. 

